
THUBA KHORO DZA SWINA ḼAYO

 Nṋe, sa nga misi, awara kana mbili ndo lenga. Mufunzi a
takuwa, a ri, “Zwino, ndi ṱoḓa u ni ḓivhadza noṱhe vha u

lenga Vho. Branham.” Zwo luga, ndi na zwithu zwinzhi zwine
nda tea u ita ngauralo ndi—ndi tou vha ndo lenga luthihi nga
murahu ha tshifhinga. Fhedzi nga tshino tshifhinga a tho ngo
kona u zwi thusa. Ho vha hu nga nṱhani ha mutsho we wa
zwi ita tshifhingani tshino. Ndi kona u swaya phoswo mutsho
nda ponya. Ndo ḓo tea u zwi pfukisela phanḓa, Mukomana
Rose, zwiṱukunyana. Matsheloni avhuḓi, Khaladzi Rose. Huno
ndo takala u vha na ano matsheloni hafha, Mukomana Rose na
Khaladzi Rose, na Mukomana Sharrit, na vhakomana vhanzhi,
vhoinwi ni vhathu vha vhuḓi nnḓa hafho.
2 Ndi pfa izwo, muṅwemuthu ummbudza, “Musi i tshi na ngei
Phoenix, muṅwe na muṅwe u tou dzula mmbeteni,” tshanduko
yo raloho, ni a ḓivha. Ḽiṅwe ḽa hayamaḓuvha ndi khou ya uwana
zwiḽiwa zwa mahala. Vha mmbudza uri ni nga kona u vha na
zwiḽiwa zwamahala ḓuvha ḽiṅwe na ḽiṅwe ḓuvha ḽi sa penyi. Ndi
khou yo zwi sedza ṋamusi, nda vha ita uri vha badele izwo.
3 Ndo vha ndi tshi khou amba madekwe, nnḓa kha tshiṅwe
tshivhidzo. Zwa vhukuma a thi elelwi dzina ḽatsho. Huno
ngauralo ro vha na tshifhinga tshavhuḓi, madekwe, nnḓa
tshumeloni. Huno ngei ha vha ha Mukomana Outlaw, na nṱha
ngei Tempe, nahone ri khou tou vha na tshifhinga tshavhuḓi
kha vhuno vhuḽedzani. Huno ndi khou lavhelela u ṱangana na
havha vhakomana vhoṱhe vha vhashumeli kha khuvhangano,
ngauralo ri ḓo vha na tshifhinga tsha u mona mona, Mukomana
Rose, huno ra amba nga tshashu. Huno izwo ndi zwine nda
ḓela zwone, ndi u vha na vhuṱama. Huno ro vha ri na…ri
tshi khou sedza kha mbekanyamushumo yashu nahone ri tshi
wana mafhethu manzhi nga maanḓa. Fhedzi ndo elekanya uri
itshi tsho vha tshi tshi tshikhala tshavhuḓisa, ngauri ndi tea
u—u ṱangana na vho fhambanaho, u swika hune nda vha vhona
nahone nda fhira.
4 Tshiṅwe tshifhinga kha u rera, mushumeli muṅwe namuṅwe
ha pfeseswi, nga iṅwe nḓila kana iṅwe-vho. Zwifhinga zwinzhi,
vhathu vha dzhia tshiṅwe tshithu tshine na amba huno tshi tou
nga…Zwi a tshingamela zwiṱuku khavho, ngauralo vha ḓo zwi
amba nga iyo nḓila. Huno zwenezwo a no tevhela a zwi wana,
ndi u gogoḓela zwiṱukunyana. Tshithu tsha u thoma ni a ḓivha,
tshi bva kha nzudzanyo.

5 Ngauralo—ngauralo riṋe, zwifhinga zwinzhi, kha u rera, ndi
nga ndi a kwama fhasi kha dzidinomineisheni namadzangano na
zwithu. Tshiṅwe tshifhinga, vhathu vha a amba-ha, “Mukomana
Branham u lwa na dzangano.” Izwo zwo khakhea. A thi lwi
na dzangano. Fhedzi ndi zwifhinga zwinzhi nga maanḓa hune
vhathu vha tou ḓitika nga iḽo dzangano, inwi ni a vhona, huno
vha tshi vheyamafhulufhelo avho oṱhemadzuloni aKristo.
6 Vha ṱoḓa u vhona uri vha nga wana miraḓo mingana kha iḽo
dzangano. Zwino, izwo ndi zwavhuḓi nga maanḓa. Ndi—ndi…
Izwo zwo luga. Ndi elekanya uri dzangano ḽiṅwe na ḽiṅwe ḽi tea
u wana muraḓo muṅwe na muṅwe une ḽi nga kona. Izwo zwo
luga nga maanḓa. Fhedzi musi ni tshi ḓa kha u dzhiya vha songo
rembuluwaho huno na vheya khwaṱhisedzo henefho u fhira ni
tshi ralo kha khwaṱhisedzo ya Muya Mukhethwa, vhunga zwe
Mukomana Rose a vha a tshi khou amba hafha tshikhathinyana
tsho fhiraho, na zwithu, zwenezwo ni wana—ni wana vhathu vha
tshi elekanya, “Ri wela kha hetshi, huno ri wela kha hetsho.”
Iṱali, roṱhe ri vha Mudzimu. Ni a vhona?
7 Zwino, arali nda vhona munna a tshi khou tsa nga mulambo
e kha tshikwekwete…Huno ndi dzula tsini na mulambo ngei
Indiana, wone Ohio River, huno ndi nga henefho tsini na
mahovhohovho. Ndi fhethu ho vhifhaho nga maanḓa, ayo
mahovhohovho, ngauri a ḓo ni kumbuludza nga maanḓa. Arali
na vhuya na ya kha ayo mahovhohovho, a hu na gungwa
ḽine ḽi nga alavha khayo, ngauri a tou vha, zwi no nga fuiṋa
kana ya fuṱhanu milenzhe u tsa fhasi, huno zwenezwo mugodi
muhulwane henefho fhasi, une wa tou rwa kha tombo, lutombo
henefho. Huno ndi a humbulela one—one—one magabelo,
magabelo matshena, a gumbuwa fhasi ha mahovhohovho lwa
milenzhe ya fuiṋa u ya nṱha, ni a vhona, hune a rwa fhasi, a
fhufhela nṱha hafhu. Huno a tou ya nga u ralo a tshi mona nga u
ralo, huno a tsela fhasi kha mulambo u elelaho nga u ṱavhanya
une wa vha furathi kana milenzhe ya fusumbe u tsa fhasi. Huno
henefho hu namugodi vhukati hamulambo une wa umonisa nga
heyi nḓila, huno a u ḓisa nnḓa hu wa tsa nga kha tshanele. Hu
tou vha hu si na nḓila ya u ponya, ni a vhona.
8 Munna o ṱuwa hafha nga tshiṅwe tshifhinga tsho fhiraho
o ambara badzhi ya vhutshilo. Vho vhona fhedzi tshithu
musi o wa, nga u ralo. [Mukomana Branham u lidza munwe
wawe—Mudz.] Na iyo badzhi ya vhutshilo, ayo magabelo a
vhuhali o tou mu nupedza nga fhasi. Huno a vho ngo vhuya vha
mu wana. A vho ngo vhuya vha ḓivha zwe zwa bvelela khaye.
A nembelela kha matombo kana luwa fhasi ngomu henefho,
khamusimaela kanambili umona, nga u ralo, huno a hu na nḓila
ya u hanya.
9 Huno arali nda vhona muṅwe muthu a tshi khou tsa na
mulambo kha tshikwekwete tshiṱuku tsha kale, o dzula henefho
a tshi khou vhala, a tshi bvela phanḓa, huno nda mu ṱavhela

mukosi, “Ibvani kha itsho tshikwekwete. Itsho tshikwekwete
tshi nga si kone u fhira kha ayo magabelo.” Zwino, a si uri
ndi na tshiṅwe tshithu tshi hanedzanaho na uyo munna, naho
arali ndi tshi tea u mu hambekanya huno nda amba nga nḓila
i konḓaho nga maanḓa nae. A si uri ndi na tshiṅwe tshithu tshi
hanedzanaho na munna. Ndi funa uyo munna, fhedzi ndi a ḓivha
uri u khou yo kwashekana. Ndi ngazwo ndi tshi mu ṱavhela
mukosi. Ngauri ha…Ndi ngauri ndi a mu funa, ndi—ndi yone
mbuno ya uri ndi huwelele. Arali ndo vha ndi si na ndavha, ndo
ndo vha ndi tshi ḓo ri, “Zwo luga, fhungudza muhwalo,” bvelani
phanḓa, ni a vhona, arali ndo vha ndi si na ndavha nae.
10 Fhedzi tshi itisaho uri ndi ambe izwo zwithu ndi ngauri ndi
na u swela ha Tshivhidzo. Ndi—ndi na u swela ha Tshivhidzo
tsha Mudzimu. Huno ndi—ndi a vhenga u Tshi vhona tshi tshi
tou vha tsha muhumbulo wa dzangano. Huno ndi a ḓivha iyo
nḓowelo, ya uri iyo ndi nḓila ye tshivhidzo tshiṅwe na tshiṅwe
tsha ya matomboni, henefho nga u ralo, henefho fhasi nga kha
iyo nḓowelo ya dzangano.
11 Itanu elekanya nga ha mvuseledzo nga tshifhinga tsha
Vhaḽuṱere, lavhelesani he ya ya. Huno nga u ṱavhanya
musi tshi tshi tou rwa izwo, a tshi tsha dovha tsha vuwa.
Vhaḽuṱere na khathihi a vho ngo vhuya vha vhuya murahu.
Sedzani Vhameṱhodisi vha Wesley, na khathihi a vho ngo
vhuya. Lavhelesani kha Vhafhiri Vhakhethwa, Vhanazarini,
na vhaṅwe vhoṱhe, Vhabaphuthisi, Vhaphuresibatherieni. Vha
na mvuseledzo, huno zwenezwo muṅwe munna u takuwa e
na maanḓa a Mudzimu khae, u thoma u tshimbila Muyani.
Zwenezwo nga u ṱavhanyamusi uyomunna o no ṱuwa, zwenezwo
vha dzudzanya dzangano ḽi bvaho kha izwo.
12 U fana na Moody Bible Institute, fhethu havhuḓi, fhedzi hu
nga si vhuye ha fana na musi Moody o vha nazwo. Ni a vhona?
Huno zwithu zwe Moody a zwi imela, vha maela dza miḽioni u
bva khazwo, ngauralo khezwo-ha. Huno zwino zwoṱhe ndi zwa
vhuṱali, he Moody a vha nazwo kha Muya, ni a vhona. Huno
ngauralo ni—ni wanulusa uri, kha izwo zwithu.
13 Zwino, musi ndi tshi thoma lwa u tou thoma, huno nda
ḓa hafha Phoenix, miṅwaha yo fhiraho, kha mutshimbilo wa
Pentekostaḽa, ndo vha na tshikhala tsha u thoma dzangano nṋe
muṋe. Vhakomana vha Mvula ya Tseula vho ḓa kha nṋe, vha
ri, “Itshi ndi tshone. Kha ri thome. Mulandu, ri ḓo vha—vha
vhahulu u fhira vhaṅwe vhoṱhe.”
14 Nda ri, “Khathutshelo! A si hezwo. A si—a si tshone
tshithu, vhakomana. Ni—ni maela dza miḽioni kule na—na u bva
nḓilani. Mudzimu a nga si vhuye a zwi fhaṱutshedza.” Vhalani
ḓivhazwakale yaṋu. Vhalani Bivhili. A hu nga vhi na ḽiṅwe
dzangano ḽi bvaho khayo, ḽi no bva kha heyi. Ndi zwone. Hezwi
zwi ḓo vhumba dzangano nahone zwa ya kha…Zwi kha nyimele

ya Laodekia zwino. Fhedzi ndi ḓo ni vhudza, mukomana, a hu
tshe na madzangano o fhaṱutshedzwaho nga Mudzimu ane a
ḓo vuwa. A hu nga vhi na tshithu tsha izwi. Ri kha U Ḓa ha
Murena. Ni a vhona? Huno Mudzimu u ḓo bvisa masalela kha
uyu mutshimbilo muhulu wa u vhuedzanya, une wa khou bvela
phanḓa zwino, u itela Muselwa, fhedzi na khathihi a hu nga vhi
na tshithu tshi no dzudzanywa, lwa muya, hafhu. Ni a vhona?
Zwo fhela.
15 Musi ndi tshi vhona vhakomana vhanga, vhakomana vha
vhuṱhogwa, vho ḓitika nga iyo nḓila, zwenezwo ndi tou zwi
shululela ngomu na zwoṱhe zwine nda vha nazwo. Huno nga
tshiṅwe tshifhinga vhakomana vha ri, “Zwo luga, Mukomana
Branham u lwa na riṋe. Ri…” Izwo zwo khakhea. Nṋe-nṋe!
Ndi—ndi tshone tshithu tshi re kulesa na muhumbulo wanga,
ndi u lwa na muṅwe muthu. Ndi—ndi ima na vhoinwi. Ndi
mukomana waṋu, ni a vhona, nahone ndi tshi khou lingedza
zwanga zwa khwinesa. Huno ndi ngazwo ndi songo vhuya nda
vhamuraḓowa ḽiṅwe dzangano, uri ndi kone u ima vhukati huno
nda ri, “Mukomana, ni songo ita. A si yone nḓila.”
16 Vha ri, “Ri vha Dzikhuvhangano.” Izwo zwi a mangadza.
Khuvhangano dza Mudzimu dzo vha phaṱhutshedzo khulu kha
nṋe. “Ri vha Foursquare.” Zwo luga, sedzani uri vho vha
phaṱhutshedzo-ḓe kha nṋe. “Ri Dzina ḽa Yesu.” Sedzani uri
vho vha vhe phaṱhutshedzo-ḓe kha nṋe. “Riṋe ri vhone, avho
vhaṅwe.” Tshiṅwe na tshiṅwe, vhoṱhe ndi phaṱhutshedzo. Ndi
vhone—ndi vhone vhathu vha Mudzimu. Ni a vhona? Huno
vhathu vhaMudzimu vha kha zwoṱhe zwazwo.
17 Huno musi ri tshi thoma u ḓibaḓekanya, ra ri, “Ri tou vha
khwine zwiṱuku fhano u fhira Tshivhidzo tsha Mudzimu,” ni a
vhona, kana, “Ri khwine zwiṱuku kha Foursquare kana Dzina
ḽa Yesu,” kana tshiṅwe tshithu tsho raloho. Musi ri tshi tou
vha…Ri nga ḓivha ri tshi fhambana zwiṱuku nga mihumbulo.
Roṱhe ro ya u ḽa tshiswiṱulo ṋamusi, roṱhe ri ḓo dzhia phai yo
fhambanaho, fhedzi ri khou ḽa phai nga nḓila i fanaho, ni a
vhona. Ndi wonemuhumbulo. Ngauralomuhumbulo wazwo, ndi
uri, arali—arali ri tshi nga tou vhona vhuṱama hashu. Ngauralo
ni songo ya u ḓitika nga dzangano. Ḓitikeni nga Khaḽivari. Ni
vha o faho kha hezwi zwiṅwe zwithu. Ni a vhona? Huno ndi a
tenda…
18 I ri ni ndi ambe izwi musi zwi kha ṱhalukanyo yanga. Ndi
a tenda uri dzangano ḽo tamba tshipiḓa tshavhuḓi. Ngauri,
hu na zwifhinga zwinzhi, vhakomana, naho ri tshi vhenga u
zwi humbula, hu na zwithu zwe zwa dzhena vhukati hashu,
huno zwithu zwi no nga izwo, zwine zwa vha maṱudzi. Huno
vhathu vha ḓo tou dzhia ayo maṱudzi nahone vha balanganya
vhathu nga iṅwe nḓila. Huno tshigwada tsha vhakomana tshi
a kuvhangana fhethu huthihi izwo ndi…uri ndi…Zwine nda
khou amba zwi khou bva vhunga zwe vha ita maḓuvhani a u

ranga na tshaka dzoṱhe dza zwithu. Huno—huno ri nazwo na
ṋamusi, ni a vhona, zwi kha ḓibvela phanḓa. Huno vhathu vhane
vha nga kona u ḓikuvhanganya…
19 Tshifanyiso tsha vhukuma tsha Pentekoste, u ya nga
muhumbulo wanga, musi zwi tshi ḓa kha dzangano, ndi tshone—
tshone tshivhidzo, Mukomana Pethrus, tshone tshivhidzo tsha
Fiḽadefia ngei Sweden. Zwino, a vha londi uri ni na pfunzo ya
lushaka-ḓe, tenda zwi zwa Luṅwalo. Arali ni tshi ṱoḓa u zwi
vhona nga iyi nḓila, iyo nḓila, kana tshiṅwe tshithu, samusi ni
na vhuṱama huno na tshila vhutshilo ho kunaho ha vhukuma
vhukhethwa. Khezwo-ha. Izwo ndi zwavhuḓi. Huno arali ni tshi
ṱoḓa u amba uri Yesu u khou ḓa e kha bere tshena, huno muṅwe
a ri U khou ḓa e kha gole ḽitshena, Mu sedzeni nga iyo nḓila.
Itanu bvela phanḓa, tenda fhedzi na tshila vhutshilo havhuḓi ho
kunaho nahone ni vhe na vhuḽedzani. Ndi nga yeneyo nḓila. Ndi
zwezwo.
20 Izwo, zwo luga, zwino, itsho ndi tshiitisi tshithihi,
dzikhonani, uri nṋe ndi vhe na itshi tshigwada tsha avha Vhanna
vha Bindu. Ngauri, ndi a zwi ḓivha uri hu na zwithu zwinzhi
ngomu afho zwine zwa tea u lulamiswa. Fhedzi ndi—ndi zwa
khwinesa zwine ra vha nazwo. Iina. Izwo ndi zwone. Iina. Hu
na zwithu zwinzhi zwine nda ḓo tea u zwi amba. Huno—huno
vhoinwi, vhakomana hafha vha ḓo ni vhudza, na khathihi a thi
ngo vhuya nda posa mavili navho. Ndi fhano sa mulanda wa
Mudzimu, u amba Ngoho. Huno ndi tea u zwi fhindulela. Ndi
zwone. Mukomana Rose o ri, “Ndi ngazwo ri tshi u takalela.”
Zwo luga, izwo—izwo, zwo ralo, ri nga si kone…Riṋe, ri tea u
dzula na iḽi Ipfi. Ni a vhona?
21 Tshiṅwe tshifhinga tsho fhiraho, ndi elekanya uri, no
vha ni kha…ndo vha ndi seli ha lwanzhe, kana ngei kha
tshiṱangadzime ṅwaha wo fhelaho, huno vho vha vha na
muṱangano, huno vhaṅwe vha vharathu vho vha vha tshi khou
zuwa nga ha uyu muṱangano muhulwane he vha vha vhe na
vhoramabindu, u mona na shango. Huno vho vha vha tshi khou
amba nga ha, “Ndo vha ndi na fhethu huṱuku fhasi khuḓani.
Bindu ḽanga ḽo vha ḽi si ḽavhuḓi. Huno ndo vha ndi na tshifhinga
tshi sa takadziho. Huno tshithu tsha u thoma ni a ḓivha, ndi—ndi
ḓa ngomu u ṱanganedza Kristo, huno—huno, oo, ndi na tshiṅwe
na tshiṅwe zwino.” Zwino, izwo ndi zwavhuḓi. Ri a zwi takalela
hezwo. Izwo ndi zwavhuḓi, fhedzi u bvelela a hu ambi Kristo
tshifhinga tshoṱhe. Izwo, ni a vhona, huno ri tea u zwi sedza
hezwo. Zwino, izwo ndi zwavhuḓi. Ni a vhona? Ndi…Ahuna
tshithu tshi hanedzanaho na hezwo.
22 Fhedzi ndo nga u wana nga murahu ha vhakomana uvho
vhusiku. Ro tsela fhasi motheḽe he tshi—tshigwada tshashu tsha
vha tshi tshi khou dzula, na Mukomana Shakarian na riṋe roṱhe.
Huno nda ri, “Zwo luga,” nda ri, “vhakomana, ndi khou yo ni
vhudza.” Nda ri, “Ndi—ndi elekanya uri vhoinwi vhakomana ni

tshigwada tshavhuḓisa tsha vhanna vhe nda vhuya nda ṱangana
navho, vhutshiloni hanga. Fhedzi,” Nda ri, “tshithu tshazwo
ndi,” nda ri…
23 A thi weli kha ḽiṅwe dzangano, fhedzi ndi wela kha uvho
vhuṱama na hezwo. Ndi hwala garaṱa ya vhuḽedzani navho,
garaṱa i yoṱhe ine nda hwala, ngauri i imela madzangano oṱhe, ni
a vhona. Huno izwo ndi zwine nda zwi takalela. Izwo ndi zwine
nda khou lwela zwone.
24 “Fhedzi,” nda ri, “tshithu tshine tsha mbilaedza, uri vhoinwi
vharathu phanḓa ha avho vhanna fhasi ngei, vhane vha vha vho
bvelelaho zwa tshigidi u fhira zwine na vha, huno ni tshi lingedza
u vha vhudza uri Kristo ndi u bvelela. Ni songo lingedza u vha
rengisa hezwo na khathihi.” Ni a vhona?
25 Ni songo vhuya na lingedza u vhambedza na shango. I ri
ni shango ḽi ḓe nga hangeno mavuni ashu. Ni songo ya mavuni
avho. Ni a vhona? Ni a vhona? Ni ya mavuni avho, na khathihi
ni nga si penye navho. Iṱali, Mafhungo-maḓifha ha penyi; a
tou vhangama. Hollywood i a penya. Mafhungo-maḓifha a ya
vhangama. Hu na phambano khulwanesa vhukati ha u penya na
u vhangama.
26 Huno ngauralo, zwino, huno nda ri, “Vharathu vha u ranga
vha Pentekoste vhe vha vha na tshiṅwe tshithu, vho lingedza u
tshi sunda, huno vha kanzwa vhashai, na zwiṅwe zwinzhi zwi
ngaho izwo, nahone vha bvela nnḓa vha si na tshithu, ni a vhona,
u reraMafhungo-maḓifha, uri vha ḓibaḓekanye.”Nda ri, “Zwino
ri khou lingedza u zuwa uri ri na zwingafhani.” Nda ri, “Ndi
phambano-ḓe nandi!”
27 Huno muṅwe mukomana wavhuḓi muṱuku, nga murahu ha
tshikhalanyana a vuwa, a ri kha nṋe, a ri, “Mukomana Branham,
ho vha hu vhuṅwe ha khakho khulwanesa dze vhathu vha vhuya
vha ita.”
28 Huno nda ri, “Zwino, sedzani, mukomana, ndo vha ndi sa
khou lingedza u hira vhathu uri vha rengise zwine vha vha
nazwo. Fhedzi ndi khou tou lingedza u ita mbuno kha avha
vhoramabindu.”

A ri, “Iyo yo vha i khakho khulwanesa, vhathu.”
29 Nda ri, “Vho ita izwo nga Muya Mukhethwa. Muya
Mukhethwa wo vha vhudza uri vha ite hezwo.” Muya
Mukhethwa u vhudza nnyi na nnyi uri a ite tshiṅwe tshithu,
ni ita zwine A ni vhudza uri ni ite.
30 Huno a ri, “Zwo luga, ho vha hu khakho yo vhifhaho ye
tshivhidzo tsha vhuya tsha ita.”
31 Nda ri, “Mulandu, mukomana?” Huno henefho phanḓa ha
munna we nda vha ndi tshi khou amba nae.
32 A ri, “Ngauri, nga u ṱavhanya musi u ṱaṱa huṱuku hu tshi
ḓa tshivhidzoni henefho, ho vha hu na phambano vhukati ha

Vhagerika na—na Vhahevheru, na vhaṅwe-vho,” ha pfi, “avho
vhathu vho vha vhe si na fhethu hune vha nga ya. Vho vha vha
si na na haya he vha vhuyela khaho.”

Nda ri, “Lufuno lwaMudzimu kokotolo.”
A ri, “Naa ulwo lu nga vha hani lufuno lwaMudzimu?”

33 Nda ri, “Vho ya huṅwe na huṅwe, vha tshi phaḓaladza
Mafhungo-maḓifha, ngauri vho vha vha si na fhethu ha u ya.”
34 Muya Mukhethwa a u iti khakho. U tou vha u sa zwi iti.
Ndi zwenezwo fhedzi. Huno vhunga ndo vha ndi tshi khou
amba madekwe, ni tou tea u fara Mudzimu, huno vha farelela
kha Ipfi Ḽawe, huno vha ḽi farelela. A hu londwi hune Wa ni
ranga phanḓa, itonu dzulela u U tevhela. Dzulelani u tshimbila
nga u ralo.
35 Fhedzi zwa vhukuma ndi—ndi mutikedzi wa hovhu vhuṱama
ha Vhanna vha Bindu. Huno khuvhangano iṅwe na iṅwe ye
nda rambiwa khayo, ndi dzulela u ya nda amba, nda amba
tshiṅwe na tshiṅwe tshine nda kona. Hu si u tou lingedza u ita
tshiṅwe tshithu uri ndi ambe, tshine tsha ḓo takadza muṅwe
muthu, Mukeneṅene. Fhedzi tshifhinga tshoṱhe musi ndi tshi
ya muṱanganoni wanga, ndi lingedza u guda na u rabela na u
ḓidzima, huno nda ri, “Murena Yesu, naa—naa ndi nga amba
mini uri izwo zwi ḓo thusa avho vhathu.”
36 Muṅwe na muṅwe u a zwi ḓivha uri a thi mureri. A thi
tshiambi. Ndi—nṋe…Muṅwe na muṅwe u ya zwi ḓivha izwo. A
thi mureri. Mulaedza wanga—wanga ndi u rabelela vhalwadze,
na zwiṅwe zwinzhi zwi ngaho izwo. Fhedzi, a thi mureri. Muṅwe
muthu u ḓo zwi ḓivha hezwo, mpfeni ndi tshi rera. Fhedzi zwine
nda ita ndi ri, ndi ṱoḓa u vhea vili kha izwo zwi ḓo ita tshiṅwe
tshithu.
37 Hu si u ri, “Naa a si ene—ene tshiambi tsha maanḓa? Naa
ha shumisi girama yawe nga nḓila yone? Naa ha mangadzi kha
phuluphithi?” A thi ṱoḓi hezwo. Ndo—ndo vha ndi nga si zwi ite.
Mudzimu ho ngo vhuya ammbidzela zwenezwo.
38 Fhedzi ndi khou lingedza u wana tshiṅwe tshithu tshine tsha
ḓo thusa uyo muthu, huno itsho tshivhidzo tshi vha tshivhidzo
tsha khwine, zwi thuse u vha vhathu vha khwine, vha no khou
rabela nga hazwo.
39 Zwino, ndo vha ndi tshi nga ndi khou amba ngaurali ngauri
ndo vhona vhathu vha si gathi vha tshi kha ḓi kuvhangana
ngomu, huno i tshi na. Ndi ngazwo ndo vha ndi tshi khou amba
hezwi zwithu. Zwino, kotara nga murahu.
40 Huno zwino ndi ṱoḓa u livhuwa mukomana. Ndo ḓivha
Mukomana Fuller lwa tshifhinga tshilapfu, ndo dzulela u mu
funa, fhasi vhudzivhani ha mbilu yanga. Huno ri na zwithu
zwinzhi zwi fanaho, Mukomana Fuller. Huno ngauralo ri…
ndo vhona Mukomana Fuller zwino lwa miṅwaha minzhi, huno

ndo mu ḓivha uri ndi munna wa vhukuma wa Mudzimu, nahone
ndi a mu funa. Huno ndi fhano matsheloni ano u ita vhuṱama.
Ndi humbela pfarelo nga maanḓa uri ndo pfukwa nga vhusiku
hawe musi ho kunguwedzwa fhethu hafha, fhedzi ho vha hu
tshiṅwe tshithu tshe nda kundelwa u tshi thusa. Huno ndo takala
u vha fhano matsheloni ano, ni a vhona tshivhidzo tshawe,
tshavhuḓi, nga nḓila ye Mudzimu a tshi bveledza nahone a
tshi fhaṱutshedza. Huno—huno tshiṅwe na tshiṅwe tshe A mu
itela tshone, zwa vhukuma ndi a zwi takalela hezwo. Ngavhe
Mudzimu a tshi isa phanḓa na u mu fhaṱutshedza, nahone
a fhaṱutshedza ino thaberenakeḽe, huno—huno bo—bodo ya
vhalangandaka, madikoni, na miraḓo yoṱhe ya tshivhidzo. Huno
ngavhe ni tshi aluwa na u bvelela kha tshilidzi tsha Murena, ndi
thabelo yanga ya u ḓiṱukufhadza.
41 Zwino, ri sa athu sendela kha Ipfi, kha ri sendele ha
Muṅwali, u thoma. Kha ri kotamise zwifhaṱuwo zwashu lwa
tshifhinganyana uri ri ite thabelo.
42 Musi ri tshi dzula ro dzika zwino Vhuhoneni ha Mudzimu,
na ṱhoho dzashu na mbilu dzo kotamiswa, naa hu na khumbelo
mbiluni yaṋu, uri tshiṅwe tshithu tshine na tshi ṱoḓa, tshine na
ḓo ṱoḓa Murena a tshi ni ṋea tshone, uri ndi ni elelwe thabeloni
yanga matsheloni ano fhano tshivhidzoni? Naa ni ḓo tou zwi
tendela u ḓivhiwa nga u imisa tshanḓa tshaṋu? Itanu zwi dzudza
muhumbuloni waṋu, zwine zwa vha zwone. Murena a tendele
muṅwe na muṅwe waṋu khumbelo yaṋu.
43 Wa tshilidzi na mukhethwa Khotsi Mudzimu, We a sika
zwithu zwoṱhe nga kha Kristo Yesu, u itela vhugala Hawe, ri ḓa
ngomu Vhuhoneni Hau matsheloni ano ri na ndivhuwo mbiluni
dzashu. Huno vhunga ro reila nga kha dzi mvula, na muya u
tshi khou vhudzula, na mvula i khou na, ri a rabela, Khotsi wa
Ṱaḓulu, uri U ḓo shululela kha riṋe mvula ya Ṱaḓulu, mvula
ya tshimuya, mvula ya mibvumbi na mvula ya tseula, zwoṱhe,
mbiluni dzashu ṋamusi.
44 Ri a rabela, Khotsi, uri U fhaṱutshedze itshi tshivhidzo. Ri a
livhuwa nga maanḓa ngatsho, nga nṱhani ha mufunzi watsho, u
itela tshivhidzo tshatsho, ngauri…fhethu hune vhathu vha nga
ṱangana na ṱhanga nṱha ha ṱhoho dzavho na tshidzulo tshavhuḓi
u dzula ngomu hatsho.
45 Ri humela murahu mihumbuloni yashu kha ḓivhazwakale
ya tshino Tshivhidzo tsha u ranga, hetshi tsha u thoma, tsha
vhuapostola, Tshivhidzo tsha katoḽika, huno vha vhona uri vho
dzula hani khambaba dza matombo kana tshiṅwe tshithu tshine
vha kona, u pfa Ipfi ḽa Mudzimu, huno zwenezwo a gwadama
fhasi, huno hu tshi rothola na tombo na tshika, huno vha imisela
zwanḓa zwavho u yela Ṱaḓulu nahone vha ḓiphina nga Vhuhone
ha Muya Mukhethwa. Vha ṋee u ḓiimisela ho raloho vhutshiloni
havho u swika vha tshi dzhena bakoni ḽa dzindau, vha sa vhuyi

vha sudzuluwa, fhedzi u ṅwethuwa tshifhaṱuwoni tshavho, vho
sedza thungo ya Ṱaḓulu, vha tshi ḓivha, nga miniti i si gathi, uri
vha ḓo vha Vhuhoneni ha EneWe vhamu funa.
46 Oo, lutendo lwa vhokhotsi ashu, lu tshi kha ḓi tshila, zwi
si na ndavha dzhele, khavhu na pfumo. Vusuludza kha riṋe, O
Murena, lutendo lwo raloho. Ri ṋee phaṱhutshedzo khulwane ya
vhuapostola ya Muya Mukhethwa.
47 Muṅwe na muṅwe ṋamusi we a vha o imisa zwanḓa zwawe,
U ya ḓivha zwine vha ṱoḓa, Murena. Iwe u a ḓivha zwe zwa
vha zwi murahu ha itsho tshanḓa, uri tshiṱuṱuwedzi na ndivho-
ḓe mbiluni. Iwe u woṱhe u nga kona u ḓisedza ṱhoḓea iṅwe na
iṅwe, Murena. Huno ndi a vha rabelela, ndi sa ḓivhi ṱhoḓea
yavho, fhedzi ndi tshi ṋekedza thabelo yanga sa khumbelo u itela
vhone. Sa mulanda Wau, ndi rabelela muṅwe na muṅwe nga u
fulufhedzea, uri, tshiṅwe na tshiṅwe tshe vha humbela, ngavhe
vha tshi ṱanganedza. Vha fhaṱutshedze, Khotsi.
48 Huno zwino musi ri tshi vhala nga ha Ipfi Ḽau, nahone ra
funza iyi kiḽasi ya tshikolo tsha Swondaha, sa zwe zwa vha zwi
zwone, matsheloni ano, Ndi rabela uri U ḓo dzhia aya Maipfi
huno wa hwala u sa tenda huṅwe na huṅwe khao, Murena; uri,
maanḓa maṅwe na maṅwe a Saṱhane a no ḓo lingedza u a bvisa,
ane a ḓo i thivhela kha U aluwa. Ngavhe i tshi dzhena mbiluni
iṅwe na iṅwe, huno ha vha na mutshelo wa miri ya u luga,
Murena. Lutendo, lu tshi bveledza izwo zwe Wa odeina Ipfi Ḽau
u zwi ita, ḽi tshi ri, “A zwi nga vhuyi kha Nṋe fhedzi, fhedzi Ḽi
ḓo vuledza izwo zwe Ḽa rumelwa zwone.”
49 Zwino, Murena, khethefhadza mulanda Wau. Ipfi Ḽau ḽo no
khethefhadzwa kale. Huno, roṱhe, ngavhe ri tshi kona u kanzwa
sambi ḽine MuyaMukhethwa wo ri ṋea u—u lela. Ri humbela nga
Dzina ḽa Yesu. Amen.
50 Zwino, kha vhoinwi vhane na takalela u vhala tshiṅwe
tshifhinga, na wone—wone Mulaedza, ndi ḓo…Ndi a ni
humbela, arali na vula kha Bugu. Huno ndi tou vha na
Mulaedza muṱuku wa tshikolo tsha Swondaha, vhunga, kha
vhathu matsheloni ano.
51 Naa ni a mpfa zwavhuḓi, u mona hoṱhe, fhethu hoṱhe? Ndo
sudzulusela iyi khudzaipfi nṱha. Ndi tou vha na manzaranzara
zwiṱuku. Nṋe, zwenezwo ndo no swika hafha fhasi, nda farwa
nga mukhuswane. Diabolo o lingedza zwa khwinesa zwawe
u nthivhela hafha. A thi ḓivhi. Ndi tenda uri Mudzimu u ḓo
shululela tshiṅwe tshithu tshihulu kha ino khuvhangano nga
tshino tshifhinga, ngauri Saṱhane o ita tshiṅwe na tshiṅwe tshe
a kona u nthivhela khatsho.
52 Fhedzi zwino ri khou ya u vhala khaGenesi, ndima ya vhu22.
Huno vhoinwi vhane na ḓo vula kha Bivhili yaṋu, kha ri vhale
tshipiḓa Tshayo, roṱhe. Genesi 22, kha ri thome kha ndimana
ya vhu9.

Huno vha ḓa fhethu he Mudzimu a mu vhudza hone;
huno Abrahamu a fhaṱa aḽiṱari henefho, huno a vhea
khuni nga nzudzanyo, huno a vhofha Isaka murwa
wawe, huno a mu vhea kha aḽiṱari kha khuni.
Huno Abrahamu a ṱharamudza tshanḓa tshawe, huno

a dzhia lufhanga uri a vhulahe murwa wawe.
Huno muruṅwa wa MURENA a mu vhidzela nnḓa ha

ṱaḓulu, nahone a ri, Abrahamu, Abrahamu: huno a ri,
Ndi hone fhano.
Huno a ri, U so ngo vheya tshanḓa tshau kha

mutukana, nahone u so ngomu ita tshithu: ngauri zwino
ndi a ḓivha uri iwe u ofhaMudzimu, ngauri iwe awo ngo
hana murwa wau, murwa wau e eṱhe kha nṋe.
Huno Abrahamu a takusa tshifhaṱuwo tshawe, huno

a lavhelesa, huno vhonani nngwana nga murahu
hawe yo fashiwa nga mipfa nga maṋanga, kana nga
ṋanga dzawe, kha ndi ralo: huno Abrahamu a ya a
dzhia thutha, huno a mu ṋekedza kha…nṱha u itela
tshidzimu tsho fhiswaho vhudzuloni ha murwa wawe.
Huno Abrahamu o vhidza dzina ḽa fhethu Jehovah-

jireh: vhunga zwo ambiwa kha ḽino ḓuvha, Thavhani ya
MURENA zwi ḓo vhonwa.
Huno muruṅwa wa MURENA a amba na Abrahamu u

bva ṱaḓulu lwa vhuvhili,
Huno a ri, Ndo ana nga nṋe muṋe, u ralo MURENA,…

ngauri iwe wo ita itshi tshithu, huno a wo ngo hana
murwa wau, murwa wau e eṱhe:
Uri nga phaṱhutshedzo ndi ḓo u fhaṱutshedza, huno

kha u andisa ndi ḓo andisa mbeu dzau sa ṋaledzi
dza…ṱaḓulu, huno sa muṱavha…kha khunzikhunzi
ya lwanzhe; huno mbeu yau i ḓo thuba khoro dza swina
ḽayo;

53 Ndi ṱoḓa u dzhia iḽo ḽiambele ḽa u fhedzisela henefho u itela
ḽiṅwalwa: Huno Mbeu Yau I Ḓo Thuba Khoro Dza Swina Ḽayo.
Ndi yone—yone pfulufhedziso ya vhuḓi.
54 Zwino, ri a ḓivha nganea, khamusi ro no i vhala, hafhu,
tshifhinga na tshifhinga, yaAbrahamu, na nga nḓila yeMudzimu
a mu vhidzela nnḓa ha shango ḽawe, na nga nḓila ye a vha e
munna zwawe, hu si na tsha tshipentshela. Fhedzi Mudzimu o
mu vhidza nahone a mu itela pfulufhedziso.
55 Zwino, ndi khou ṱoḓa ni tshi limuwa uri heyi pfulufhedziso
ye Mudzimu a itela Abrahamu yo vha i si ya Abrahamu fhedzi,
fhedzi yo vha i ya mbeu yawe nga murahu hawe. Zwino, vhathu
vhanzhi vha ri, “Oo, arali ndo vha ndi tshi ḓo fana na Abrahamu,
arali ndo vha ndi tshi ḓo vha ndi he Mudzimu a amba na
nṋe huno—huno a nṋea vhuṱanzi ho khwaṱhaho vhunga O ita

Abrahamu, zwenezwo ndo vha ndi tshi ḓo vha naho. ndo—
ndo vha zwa vhukuma ndi tshi ḓo vha na lutendo, Mukomana
Branham, arali ndo vha ndi tshi kha ḓi bva u vha na, arali
Mudzimu o amba na nṋe vhunga zwe A ita Abrahamu.” Fhedzi
ni na pfulufhedziso nthihi ye Abrahamu a vha nayo, ine ya vha
uri, arali ni Mbeu ya Abrahamu.

56 Zwenezwo ni ri, “Fhedzi, Mukomana Branham, ndi Wannḓa.
A thi ngo kona u vha nambeu ya Abrahamu.”

57 Mbeu ya Abrahamu yo vha i si mbeu ya mupo. Yo vha i Mbeu
ya tshimuya, ngauri u rubiswa ha izwo ho vha hu si tshithu.
Pfulufhedziso, ye A vhuya amu ṋea phanḓa ha u rubiswa. Fhedzi
yo ṋewa ene hu sa athu vha na u ruba, huno ho vha hu si ngauri
o rubiswa nahone e kha mulanga na Mudzimu nga iyo nḓila. Ndi
ngauri Abrahamu o tenda Mudzimu.

58 Huno Luṅwalo lwo amba, zwauri, “Musi ro fa kha Kristo,
ri vha Mbeu ya Abrahamu.” Paulo u amba ngazwo, “Huno
uyo ane a vha Muyuda a si Muyuda nga nnḓa, fhedzi
Muyuda nga ngomu.” Ngauralo-ha, arali no bebwa nga Muya
wa Mudzimu, “ni Mbeu ya Abrahamu, nahone ni vhaḽaifa
na Abrahamu zwi tshi tevhela pfulufhedziso.” Ni a vhona?
Zwenezwo pfulufhedziso iṅwe na iṅwe ye Mudzimu a ṋeya
Abrahamu ndi yaṋu, ngauri nga lwa tshimuya ni Mbeu ya
Abrahamu.

59 Huno ni Muyuda zwinzhi u fhira zwe na vha ni tshi ḓo ita
arali no bebiwa nga malofha a Muyuda, huno zwenezwo—huno
zwenezwo na vha Muyuda wa vhubvo kha itsho tshivhidzo, na
vha mulanduli wa uyu Muya Mukhethwa wavhuḓi na Murena
Yesu Kristo. Ni a vhona? Ni vhunzhi ha Muyuda, ngauri ni
Muyuda o bebwaho nga pfulufhedziso i bvaho Ṱaḓulu, zwe
Mudzimu a ṋea Abrahamu, huno Abrahamu o zwi ṱanganedza
nga lutendo, huno izwo ndi zwone zwo mu itaho zwe a vha e
zwone. Iṱali, Muyuda u tou vha phandekanyo, huno a buḓekanya,
Muhevheru, na vhaṅwe-vho nga u ralo.

60 Zwino, fhedzi musi no ḓifhandekanya na zwithu zwa shango,
no pfuka uyo mutalo wa phandekanyo, huno vha khou dzielela
shangoni ḽisili, shango ḽi no nga ḽe na vha ni siho khaḽo, u
rangani, na vhathu vhane a ni ngo vhuya na ḓowelana navho
u rangani, zwenezwo ni vha Muyuda wa tshimuya. Ngauri, nga
nḓila yeneyo nthihi ye Abrahamu, nga lutendo, a ṱutshela shango
ḽawe, a ṱutshela vhathu vhawe, a ya shangoni ḽisili na vhathu
vhasili. No ṱutshela vhathu vhaṋu, na sia shango murahu, na
ṱutshela vhashumisani vhaṋu murahu, na pfukela nga seli, nga
kha Malofha a Yesu Kristo, huno ni vhafhiri, ni khou ṱoḓa
Muḓi Une Mufhaṱi na Muiti wawo a vha Mudzimu, vhunga
zwe Abrahamu a vha e zwone. Vhafhiri, na Ene, vha tshi dzula
dzidenndeni, zwivhidzo, vhadzulapo nga riṋe vha Muvhuso wa

Ṱaḓulu, vhaḽaifa vha zwithu zwoṱhe nga YesuKristo. Ni a vhona?
Ro no pfukela seli, ra fhandekanywa.
61 Zwino, Abrahamu, pfulufhedziso yo itwa kha Abrahamu
na Mbeu yawe i mu tevhelaho. Zwino, Mudzimu o ṋea iyi
pfulufhedziso kha Abrahamu, ya Mbeu yawe, u ḓo thuba khoro
dza swina ḽawe nga murahu ha musi O linga Abrahamu, a linga
Abrahamu. Zwino, nga murahu ha musi mulingo wo no ḓa,
zwenezwo…
62 Abrahamu o vha o no shandukiswa, ro vha ri tshi ḓo
zwi vhidza, u bva kha vhuhedeni u ya kha Mudzimu. Huno
zwenezwo Mudzimu o mu ṋea, sa tshiga tsha Muya Mukhethwa,
u ruba. Zwenezwo, nga murahu ha u rubiswa, zwenezwo hu ḓa
tshifhinga tsha u lingiwa.
63 Tshifanyiso tshavhuḓi nga maanḓa hafha tsha Tshivhidzo,
tshine, nga murahu ha musi ro no tshidzwa, zwenezwo ri
ṋewa luswayo lwa u rubiswa ho fulufhedziswaho, hune ha sa
vhe ha ṋama, fhedzi ha Muya. Huno Muya Mukhethwa ndi
u rubiswa hashu. Ndi lufhanga lwa vhuhali lwa Mudzimu.
Ḽi ya fhandekanya na u tsheya lukanda lwa ṋama, lwa
shango, kha riṋe. Ipfi ḽa Mudzimu, ḽi na vhuhali u fhira
banga ḽa mutsheahoṱhe! Ngauralo, ni a vhona, vhuyani henefho
murahu hafhu. Ipfi ḽa Mudzimu ndi tshone tshithu tshine
Muya Mukhethwa wa tshi shumisa; hu si dzindaela, hu si
dzidinomineisheni. Fhedzi Ipfi ndi ḽone ḽi no ri fhandekanya
na zwithu zwa shango. Ḽi tumula mihumbulo yashu na zwithu,
huno ḽa ri kumedzela tshoṱhe khaMudzimu.
64 Yesu o ri, “Arali ni tshi dzula kha Nṋe, na Ipfi Ḽanga
kha inwi.” Khezwo. Zwenezwo, a si ipfi ḽaṋu. Ndi Ipfi Ḽawe.
Zwenezwo, ni a vhona, “Arali na dzula kha Nṋe, na Ipfi Ḽanga
kha inwi, ni nga humbela zwine na funa.” Uh-huh. Ni a vhona?
Zwine zwa vha zwone, a ni khou amba ipfi ḽaṋu. Ni khou amba
Ipfi Ḽawe.
65 Ngauralo zwenezwo Muya Mukhethwa ndi Wone une wa
dzhia Ipfi ḽa Mudzimu huno wa ri fhandekanya na hezwi zwithu
zwa shango, ni a vhona, u ruba, u tumulwa. Zwenezwo ni fhira
kha tshifhinga tsha u lingiwa.
66 Zwino, Abrahamu, nga murahu ha musi o no vhidzelwa
nnḓa, shango ḽa Vhakaladea, muḓi waUri, u vhamufhiri, mueni.
Huno zwenezwoMudzimu amu vhidza, ngamurahu hamusi o no
sumbedzwa uri u khou yo bvela phanḓa huno a dzhia Mudzimu
u ya nga Ipfi Ḽawe. Zwenezwo, zwe Mudzimu a ita murahu ngei,
zwomu fha tshiga, tsha uri O mu ṱanganedza, huno Amu rubisa.
Huno a rubisa Ishimaele na nnḓu yawe yoṱhe.
67 Huno zwino ni a vhona, musi—musi no vhidzelwa nnḓa, tsha
u thoma ni fhira nga kha mulingo, u vhona arali zwa vhukuma
ni tshi khou yo bvela phanḓa. Huno zwenezwoMudzimu u ni ṋea
Muya Mukhethwa, tshine tsha vha tshiga tsha uri O ṱanganedza

lutendo lwaṋu lune na bula u vha nalwo Khae. Inwi ni khou
ntevhela zwino? [Tshivhidzo tshi ri, “Amen.”—Mudz.] U khou yo
zwi ṱanganedza.
68 Zwino, ndo vha ndi tshi khou amba na…Hu nga ḓi vha
hu na vhaṅwe vharathu vhavhuḓi vha Baphuthisi vho dzulaho
hafha. Huno muṅwe na muṅwe u a zwi ḓivha uri ndo bva
tshivhidzoni tsha Baphuthisi. Ndo vha ndi tshi khou amba na
murathu wanga wa Baphuthisi. Huno a ri kha nṋe, “Mukomana
Branham?” O vha e Dokotela wa Ḓivhavhurereli, munna
wavhuḓi, Mukriste wa vhukuma. A ri, “Fhedzi, Mukomana
Branham, naa ni wanafhi iyo ndovhedzo ya Muya Mukhethwa i
tshiṅwe tshithu tsho fhambanaho na lutendo khaKristo Yesu?”

Nda ri, “Zwo fhambana,mukomanawangawa vhuḓi.”
69 A ri, “Naa a ni elekanyi uri musi ni tshi ṱanganedza Kristo,
ni ṱanganedza Muya Mukhethwa?”
70 Nda ri, “Ndi zwone. Fhedzi,” Nda ri, “ni a vhona, ni khou
tou bula fhedzi uri no ṱanganedza Kristo, u swika A tshi zwi
limuwa.”
71 A ri, “Mukomana Branham, Abrahamu o tenda Mudzimu,
huno a vhalelwa uri o luga.”
72 Nda ri, “Ee. Fhedzi Mudzimu o mu ṋea tshiga, tsha uri O
ṱanganedza lutendo lwawe, musi A tshi mu ṋea luswayo lwa u
ruba, uri O limuwa lutendo lwawe.” Amen.
73 Zwino, musi ri tshi ṱanganedza Kristo sa Mutshidzi washu,
zwenezwo, arali ri tshi fulufhedzea kha izwo, zwenezwo
Mudzimu u ri ṋea tshiga, uri O ṱanganedza lutendo lwashu kha
Kristo, nga u ri ṋea luswayo lwa u ruba, lune lwa vha Muya
Mukhethwa. Iḽo ndi pfundo ḽa u ruba. “Ni songo ṱungufhadza
Muya Mukhethwa wa Mudzimu we na swaiwa ngawo u swika
nga Ḓuvha ḽa Thengululo yaṋu.” Hu si kha muṱangano u
tevhelaho; fhedzi kha Ḓuvha ḽa Thengululo yaṋu. Izwo ndi
zwone, Vhaefesa 4:30. Zwino, ndi nga nḓila ine ra ṱanganedza
Muya Mukhethwa.
74 Zwino, arali ni tshi ri, “Oo, ndi mutendi,” huno na khathihi
Mudzimu ha athu ni ṋeaMuyaMukhethwa, ha A athu lu limuwa.
Ni khou tou bula uri ni a tenda. Fhedzimusi u timatima hoṱhe…
A thi khou ri a ni mutendi zwino. Kha tshiṅwe tshipiḓa, ni
mutendi.
75 Fhedzi musi Mudzimu o wana u takalelwa, no wana u
takalelwa Ngae, kha ndi ralo, huno U a ni limuwa uri ni ṅwana
Wawe, huno U a ḓivha mbilu yaṋu, nahone U vhona vhungoho
haṋu, U ya zwi ḓivha uri zwithu zwoṱhe zwo tumulwa kha
inwi. Zwenezwo U a ni swaya ngomu Muvhusoni wa Mudzimu,
nga Muya Mukhethwa, a tshi khou sumbedza kha shango uri O
ṱanganedza lutendo lune na bula uri ni nalwo Khae. Ni a zwi
pfesesa zwino? [Tshivhidzo tshi ri, “Amen.”—Mudz.]

76 Zwino, nga u ṱavhanya murahu ha izwo, hu ḓa mulingo.
“Murwa muṅwe na muṅwe ane a ḓa kha Mudzimu u tea u thoma
a nyambudzwa, a lingiwa.”
77 Yesu, nga u ṱavhanya musi A tshi ṱanganedza vhuḓalo ha
Muya, mulamboni, musi Yohane a tshi Mu lovhedza, nga u
ṱavhanya diabolo a Mu isa sogani, uri a fhire tshifhingani tsha
mulingo. Fhedzi musi O dzhia Ipfi ḽa Mudzimu huno a kunda
diabolo, “Zwo ṅwaliwa. Zwo ṅwaliwa,” A vhuya murahu nnḓa
zwenezwo o lugela mushumoWawe.
78 Huno iyo ndi nḓila ye Mudzimu a ita Abrahamu. Zwino,
Mudzimu, nga murahu ha u mu vhidzela nnḓa ha shango ḽawe,
huno a ḓifhandekanya na shango ḽawe, vhathu vhawe, huno
zwenezwo Mudzimu a mu ṋea luswayo lwa u ruba, zwenezwo a
mu ṋeamurwa. Zwenezwo a tsela fhasi khamulingowa u fhedza,
henefho fhasi kha tshifhinga tshe a ḓo tea u ṋekedza murwa
wawe ene muṋe Isaka u itela tshiṱhavhelo. Huno A ri, “Nga u
vhona uri a wo ngo litsha murwa wau e eṱhe, ndi a zwi ḓivha
zwauri u aMpfuna.” Omu ṋea uyo mulingo.
79 Zwenezwo nga u ṱavhanya nga murahu ha hezwo, nndwa ya
thubiwa tshifhingani itsho, A ri, “Huno Mbeu yau i ḓo thuba
khoro dza swina ḽayo.” Amen. Ndi a zwi takalela hezwo. “I ḓo
thuba khoro dza swina ḽayo.” Ri ḓo ḓa kha iyo mbuno ya u
fhedzisela hu si kale, ene Murena a tshi funa. Zwino O wana
hezwi, Abrahamu a fulufhedzeaho. Ngamurahu hamusi O wana
Abrahamu a tshi fulufhedzea, zwenezwoAmu ṋea pfulufhedziso
ya u thuba khoro dza swina.
80 Zwino henefho, zwifhinga zwinzhi, hune vhunzhi hashu
Vhapentekostaḽa vho ita phoswo, huno vha elekanya, “Zwo
luga, Muya Mukhethwa wo shululelwa kha nṋe. Vhugala kha
Mudzimu! Ndi zwenezwo fhedzi zwine nda tea u vha nazwo.”
Hai, muṋe wanga. Ni kha ḓi tou bva u thoma. Inwi, a si
tshifhingani itsho. Ndimulingowaṋu na tsengo yaṋu.
81 U tou fana na musi ri tshi wana kha—kha, nga hangei
kha—kha—kha Testamente Ndala; u lingiwa, u lingululwa, huno
zwenezwo u vhewa ha murwa. Adopusheni, u vheya murwa
murahu ha musi o no vha murwa, o bebiwa muṱani. Ndi murwa,
zwenezwo u ḓo lingiwa na u lingululwa, huno a aluswa nga
vhaunḓi, nahone vha vhona uri u vha hani. Huno zwenezwo o
vhewa vhuimoni hone vhueḓanaho, kaṱuku-ṱuku, na khotsi awe.
82 Zwino ndi zwine zwa vha zwone ṋamusi. Ro no vha na
miṅwaha i yelaho kha ya fuiṋa ya u lingwa ha Pentekoste, kana
minzhi, ni a vhona, u linga tshivhidzo, vha tshi vhona uri vha
khou yo ima, kana hai. Ndi tshi vhona zwine na…Huno, ni a
vhona, henefho ndi hone hune nda zwi wana hafhu. Vhudzuloni
ha u farelela kha tshifhambano na kha Ipfi, huno a tshi khou ya
phanḓa, ri vha nga nḓila ya fesheni ya shango, zwi tshi wela kha

iyi nḓila, kana zwi tshi wela kha iḽa nḓila, kana u tevhela nga
murahu ha hezwi.
83 Vhunga tshifhinga tshoṱhe ndo amba nga maanḓa ndi tshi
lwa na vhathu kha iyi nḓowelo ya musalauno ṋamusi, vhasadzi
vha tshi khou ṱunya mavhudzi avho, huno—huno vhanna vha
tshi khou bvela phanḓa na tshiṅwe na tshiṅwe, nahone vha tshi
khou tou ambara zwiambaro zwa vhuaḓa na zwithu. Ndi wana u
sasaladzwa hunzhi ngamaanḓa kha hezwo. Fhedzi naa ndi mini?
Ndi u lingedza u tshidza itsho tshivhidzo. Ndi u lingedza u vha
swikisa ngeno nṱha hafha, kha Ipfi ḽa Mudzimu, hu sa londwi
zwine ḽiṅwe shango ḽa tea u amba nga Haḽo. Dzulani na Ipfi ḽa
Mudzimu. Amen. Ni a vhona? Ni a vhona?
84 Tshi re hone ndi uri, vhunga ndo vha ndi tshi khou amba
madekwe, Vhapentekostaḽa vho lindela muya u vhudzulaho wa
maanḓa, fhedzi vho kundelwa u pfa iḽo Ipfi ḽiṱuku ḽo dzikaho. Ni
a vhona? Izwo, zwo khakhea u ita hezwo zwithu. Vha elekanya,
“Tenda fhedzi muya u tshi khou vhudzula, zwo luga.”
85 Fhedzi izwo a zwo ngo kunga tshenzhemo ya muporofita.
Muya u vhudzulaho awo ngo vhuyawa thithisamuporofita Eḽiya
bakoni. Mibvumo ya maanḓa na dziphenyo, huno i tshi khou
shuluwa, na khathihi a yo ngo mu kunga, zwoṱhe. Fhedzi tshe
tsha mu thoma ho vha hu iḽo ipfi ḽiṱuku ḽo dzikaho, itsho tshiṅwe
tshithu tshi tshi khou amba nga ngomu. “Ipfi Ḽanga ndi Ngoho.
I ri ni ipfi ḽa muthu muṅwe na muṅwe ḽi vhe mazwifhi, huno
Ḽanga ḽi vhe ngoho.” Izwo ndi zwe zwa kunga muporofita. Ni
a vhona?
86 Huno zwi ḓo ḓi ralo. Ipfi ḽa Mudzimu ḽi dzulela u kunga iyo
ṱhalukanyo ya tshimuya, ngauri ndi muhumbulo wa Kristo kha
inwi, une wa ḓivha uri iḽo Ipfi ndi ngoho.
87 Huno ni fhira kha tshifhinga tsha u lingiwa. Tshivhidzo
tshi fhira nga kha tshifhinga tsha u lingiwa. Muthu muṅwe na
muṅwe u fhira kha tshifhinga tsha u lingiwa phanḓa ha musi
a tshi nga vhuya a thuba khoro dza swina. Abrahamu o fhira
khazwo. Kristo o fhira khazwo. Nga murahu ha musi Kristo
o no ḓadzwa nga Muya Mukhethwa, henefho mulamboni wa
Yorodane, A fhira kha tshifhinga tsha u lingiwa. Nga murahu ha
musi Abrahamu o vhidzelwa nnḓa, a dzheniswa shangoni ḽawe
he a vha a tshi tea u vha mufhiri, zwenezwo a ṋea u ruba, huno
Mudzimu a ṱangana nae, tshifhinga na tshifhinga, naho zwo ralo
o ḓo tea u fhira kha tshifhinga tsha u lingiwa.Mbeu iṅwe na iṅwe
yaAbrahamu i ita zwi fanaho, Abrahamu naMbeu yawe.
88 Dzangano, tshivhidzo, itsho ndi tshone tshi itisaho uri ri
wane madzangano ashu a tshi wa thungo ha nḓila, ndi ngauri
musi zwi tshi ḓa kha mulingo. Ndingo ifhio? Ipfi ḽa Mudzimu.
Khoyo mulingo. Ipfi ḽa Mudzimu ndi wone mulingo. Naa ri ḓo
ita zwine tshigwada tsha vhanna tsha ri ita, kana ri ḓo ita zwine
Mudzimu a ri ita? Ndi yone phambano.

89 Zwa bvelela henefho, maḓuvha a Dwight Moody, maḓuvha a
Finney, Sankey, Knox, Calvin, Spurgeon, vhaṅwe vhoṱhe, avho
vhanna vha tshimuya, madzangano o tevhela ngamurahu havho.
Vha na tshigwada tsha vhanna murahu henefho vho tumulwaho
nḓila dzavho khazwo, muṅwe a tshi tenda hezwi, na zwiḽa, huno
a tshi engedza zwiṱuku hafha, na u ṱusa hafha, huno u engedza
zwiṱuku hafha, u swika mafhedziseloni vha tshi ita dzangano
ngazwo.
90 Huno musi vha tshi ita, mutendi wa vhukuma wa ngoho,
Mudzimu u a ḓa henefho huno a doba muṅwe muthu muṱuku,
a ḓiṱukufhadzaho, a vunḓa itsho tshithu tsha bva zwipiḓa. Ndi
zwone. Tshifhinga tshoṱhe o zwi ita. Mudzimu ha shanduki. U
tou kherukanya itsho tshithu tsha bva zwipiḓa, vhaṅwe vhathu
vha ṱhalukanyo lwamuya vhane vha ḓo dzula henefho na iḽo Ipfi.
91 I ri ni ndi ni vhudze. Ndi na luṅwalo hayani, lwa tshiṅwe
tsha zwivhidzo zwavhuḓisa, madzangano mahulu kha uyo
mutshimbilo wa Pentekoste. Uyo a ṱungufhadzaho wa mbilu yo
vhaisalaho musadzi a ṅwalela vhurifhi. Huno a ri, “Mukomana
Branham, ndo vha ndo ambara mavhudzi malapfu nahone ndi
nao o vhofhiwa nga murahu ha ṱhoho yanga.” A ri, “Huno
ene…Munna wanga o zwi takalela.” Huno a ri, “Ro pfuluwa
ḓoroboni he ra vha ri na tshivhidzo tshe tsha vha tshi tsha muya
vhukuma, ngomu hune itshi tshivhidzo tshihulu, tshivhidzo tsha
u thoma tsha ḓorobo.” Huno ha pfi, “Musi ri tshi dzhena ngomu
henefho, khaladzi dzoṱhe dza Pentekoste dzo ṱunya mavhudzi
avho.” Huno ha pfi, “Vho ntsala nga murahu ngazwo. Nda ri,
‘Hai, hai. Ndi tenda uri Bivhili yo ri riṋe ri songo ita hezwo;
ndi zwi nyadzisaho u ita hezwo.’” Huno ngauralo a sokou ri,
“Huno vha dzulela…Vhamu sea, vha ri, ‘Heyo, yaṋu—yaṋu thai
i khou litshedza nga murahu, tshaṋu tshipere,’ na zwithu zwi no
nga izwo. Huno nda sala murahu ha munna wanga, nga nḓila
yo raloho, u swika a tshi nkombetshedza uri ndi gere mavhudzi
anga.” Huno ha pfi, “Ndo haṱulwa, u bva tshetsho.”
92 Elekanyani ngazwo, tshivhidzo tsha Pentekostaḽa tshine tsha
khou teya u imela Ipfi ḽa Mudzimu! Afho ndi hune dzangano
ḽaṋu ḽa ni isa hone. Ndi zwone. Vha kundelwa u pfa iḽo Ipfi ḽiṱuku
ḽo dzikaho ḽa Ipfi, ḽine ḽa vha vhidzela kha ngoho. Vhoṱhe vha
khou thetshelesa mimuya mihulu i vhudzulaho, na u huwelela
hunzhi na u tshina, vha tshi ri vha na maanḓa. Izwo zwo luga.
Ndi tenda kha hezwo, na nṋe-vho. Fhedzi, mukomana, musi
ni tshi kona u tshina na u ṱavha mukosi, huno zwenezwo na
rembuluwa huno na hana Ipfi ḽa Mudzimu, huno vha tshila
vhunga shango, hu na tshiṅwe tshithu tsho khakheaho huṅwe
fhethu. Ndi zwone.
93 Muya wa Mudzimu u tsela fhasi, iḽo Ipfi ḽiṱuku ḽo dzikaho,
huno wa ni laedza tswititi kha Khaḽivari, hune ra vha uri ro
fa, huno vhutshilo hashu ho dzumbama kha Mudzimu nga kha
Kristo, nahone ha pfuṋelwa nga Muya Mukhethwa. Zwenezwo,

iḽo Ipfi ḽi ḽoṱhe ḽi dzula henefho. “Zwenezwo arali ni tshi dzula
kha Nṋe, na Ipfi Ḽanga kha inwi, humbelani tshine na funa huno
ni ḓo ṋewa tshone.” Ngeyo phambano.
94 Ndi a fulufhela uri a thi khou bvelela kha inwi sa wa
vhusweleli ho kalulaho. Arali ndo ralo, nṋe—nṋe—nṋe a thi zwi
dzhieli nṱha. Ndi—ndi a tenda uri Ipfi ḽa Mudzimu ndi Ngoho,
huno Ḽi fanela u dzula henefha. Huno arali Ḽa dzula hafha, Ḽi
ḓoḒisumbedza nga nnḓa. Ḽi tea u ralo! Vhutshilo haṋu,mvumbo
yaṋu yoṱhe, i ḓo vha yo fhambanaho.
95 Ngauralo musi Mudzimu a tshi ṋeya Abrahamu mulingo, o
fhira nga henefho, phesenthe dza ḓana. Huno u ḓo ralo…
96 Mudzimu a nga si kone u ṋea dzangano mulingo, ngauri
zwo ṱanganana tshoṱhe. Mudzimu ha shumi nga iyo nḓila na
dzangano. Ha shumi na dzitshaka kha lushaka lwa Vhannḓa. “O
bvisa vhathu kha Vhannḓa.” Isiraele, A dzhia lushaka. Fhedzi,
kha vha Vhannḓa, “O dzhia vhathu kha Vhannḓa u itela Dzina
Ḽawe.” Ngauralo, ni a vhona, a si dzang-…A si dzangano. Ndi
muthu ane Amu bvisa kha Vhannḓa.
97 Huno musi mulingo u tshi ḓa, ni a vhona zwine zwa bvelela?
Ro bva u itela u itwa vho lugaho. Ro ṱanganedza ndovhedzo
ya Muya Mukhethwa kha mutshimbilo wa pentekostaḽa. Fhedzi
musi zwi tshi ḓa kha tshifhinga tsha mulingo, wanani zwikola
zwo pholiswaho, zwi ṱoḓa u fana na shango, u tou fana na zwe
zwa vha zwi zwone maḓuvhani a mutshimbilo wa Wesley na
vhaṅwe vhoṱhe. Vha ya tshikoloni. Vha—vha guda saintsi. Huno
vha guda ulu luṅwe lushaka lwoṱhe lwa zwithu zwi no tshimbila
na pfunzo. Huno vha lingedza u guda saikholodzhi. “Tshithu
tsha khwinesa fhedzi, zwo ralo, ni songo amba hezwi. I ri ni
vha ite itshi na itsho. Ngauri tshi ḓo…” Ni a vhona, ni khou
kuvhangana na u fhaṱa. Tshipikwa tshaṋu—tshaṋu—tshaṋu tsho
khakhea. Tshiṱuṱuwedzi tshaṋu tsho khakhea. Ni khou fhaṱa
dzangano vhudzuloni ha u fhaṱela kha Khaḽivari. Naa ni nga
fhaṱela hani khaKhaḽivari, hu si u dzhena nga nḓila ya Ipfi?
98 “Ngauri ro ṱanzwiwa nga maḓi a Ipfi.” “Ni dzula kha Nṋe na
Maipfi Anga ngomuhaṋu, zwenezwo humbelani zwine na funa.”
99 Henefho ndi hone hune ra vhona u kundwa ha mutshimbilo
wa Pentekoste, ngauri vha a ṱuwa kha Ipfi. Ipfi ḽi ḓo amba
tshithu tshithihi; vha ḓo lingedza u ita uri iḽo dzangano ḽi
dzhene henefho huṅwe fhethu. Huno vha ḓo ṱuwa henefho kha
iḽo Ipfi, huno vha ḽi dzhia henefho ngomu na dzangano. Huno
ni a vhona he tsha ya hone? Tshi tou nga zwivhidzo zwoṱhe.
Fhedzi zwenezwo ri a tshina na u ṱavha mukosi, huno ra amba
nga dzindimi, nahone ra fhufha nṱha na fhasi, izwo zwo luga.
Dzangano ḽavho ḽo luga. Ndi a fulufhela uri ndo ḓi bvisela
khagala. Fhedzi tshithu ndi, iḽo Ipfi ḽiṱuku ḽo dzikaho ḽa Ipfi ḽi
tshi khou amba. Izwo ndi zwone.

100 Ni fhira nga kha mulingo. Mudzimu u a ni linga vhunga zwe
A ita Abrahamu. U lingulula Mbeu ya Abrahamu, nga murahu
hawe. Huno zwino, tshi itisaho uri ri si vhe na khoro ya swina,
tshiitisi tsha uri hu na zwinzhi nga maanḓa vhukati hashu, ndi
ngauri a ri koni u konḓelela mulingo. Huno i ri ni ndi ni vhudze
tshiṅwe tshithu, mulingo wa Ipfi wo luga.
101 Tshi itisaho uri ri si vhe na, huno na khathihi a ri nga vhi
na…kha dzangano. Ndi elekanya uri Pentekoste i na maṅwe
madzangano avhuḓi. Vhaṅwe vha vhanna vhavhuḓisa vhane
nda…vha vhea…vha tshila kha tshifhaṱuwo tsha ḽifhasi, vha
wela kha—kha ayo madzangano.
102 Khuvhangano dza Mudzimu, ndi na dzikhonani ngomu
henefho. Nṋe nṋe! Mukomana henefho kha ḽa Indiana, ndi
khou ya u ralo, u vha na muṱangano, ndi a tenda, nḓilani, nga
u ṱavhanya. Mukomana Roy Weed, ndi munna wa vunḓu ḽa
muvhuso wa Indiana. Ndi tenda izwo u vha munna a ofhaho
Mudzimu. Naho, a muhulwane wa vunḓu ḽa Khuvhangano nga
Mudzimu.
103 Foursquare, yawee, nṋe nṋe, ndi vhangana! Ralph
McPherson na vhunzhi ha avho vhakomana, vhane vha vha
vhanna vha ofhahoMudzimu, hu si na tshithu vhutshiloni havho.
Ndi vhanna vhavhuḓi.
104 Ngei kha vha Vhuthihi, zwine vha ḓivhidza zwone, vha
Vhuthihi. Kana, zwino, a thi humbuli…Vha zwi vhidza
tshivhidzo tshaDzina ḽa Yesu. JackMoore, a tshi khou tou vhidza
muthihi kha…Hu na vha maḓana vhavho, vhanna vhavhuḓi,
vhanna vhavhuḓi, vhanna vha ofhahoMudzimu.
105 Fhedzi tshithu tshazwo ndi, mukomana, ndi itshi, musi ni
tshi farelela kha iḽo dzangano. Ni a vhona? Mudzimu u dzhia
ayo madzangano, huno—huno ḽiṅwe na ḽiṅwe ḽao ḽo wa. Vha
sedzeni, shango ḽi khou kokovhela ngomu. Sedzani vhasadzi
vhavho. Sedzani vhanna vhavho. Sedzani nyimele dzavho. Ndi
nga ni sumbedza, vhathu vha Khuvhangano dzaMudzimu vhane
vha vha madikoni kha bodo yavho, vhe vha mala luvhili kana
luraru, vhareri vha tshi khou bvela phanḓa. Vhasadzi vha re na
mavhudzi avho o ṱunywaho, vho ambara dzishothi, zwiḓoloḓolo,
huno vha tshi kha ḓi bula uri vha na Muya Mukhethwa, vha tshi
ḓitika nga vhuṱanzi ha u amba nga dzindimi, kana u fhufha nṱha
na fhasi, kana u ṱavha mukosi.
106 Vha kundelwa iḽo Ipfi ḽiṱuku ḽo dzikaho ḽa Ipfi. Heḽo Ipfi ḽi ni
ita uri ni ḓilinganyise kha tshifhambano. Afho ndi hone he tsha
eḓela. Izwo ndi ngazwo ri si na vhaporofita vha vhukumakuma
tshivhidzoni ṋamusi, vhunga Agaba.
107 Ndi ngazwo, tshivhidzo ṋamusi, zwi—zwi a konḓa u ṱhonifha
u amba nga dzindimimusimuṅwemuthu a tshi amba, ngauri vho
no pfa mafanedza na u bvela phanḓa, u swika vha sa ḓivhi tsho
lugaho na tsho khakheaho khazwo.

108 Ṱhalutshedzo dzine dza tou vha u humbulela, muṅwe muthu
u khou tou amba tshiṅwe tshithu ngauri u pfa a tshi rangwa
phanḓa. Izwo a si ṱhalutshedzo. Ṱhalutshedzo; hu si muṅwe
muthu o imaho huno a amba nga dzindimi, muṅwe u a takuwa
nga miniti i si gathi huno a ṱalutshedza zwe a amba. Musi
muṅwe a tshi khou amba, muṅwe u khou ṱalutshedza henefho,
a tshi khou amba ipfi nga ipfi, ḽiambele ḽeneḽo ḽithihi, tshiṅwe
na tshiṅwe tshi fanaho. Uyu munna a nga ḓi vha a tshi
khou porofita, fhedzi a si ṱhalutshedzo. Vhaṅwe vhavho, holwu
lushaka lwa ipfi lu tshi ṋea tshiṅwe tshithu, hetshi hafhamurahu
tshi tshi ṋea tshiṅwe tshithu -vho. Huno muṅwe a amba maipfi
a fumi, muṅwe u amba maipfi a fuṱhanu murahu hazwo, u itela
ṱhalutshedzo.
109 U ṱalutshedza zwi amba “u ri, ipfi nga ipfi.” Arali hu Ipfi
ḽa Mudzimu, ḽi tea u ḓa, ipfi nga ipfi; mutalo nṱha ha mutalo,
mutalo nṱha hamutalo. Iyo ndi nḓila ine Ipfi ḽa tea u ḓa.
110 Fhedzi ro vhonamini? Mafanedza ngamaanḓa! Huno vho ita
izwo, u itela, vhudzuloni ha u dzula na Ipfi, vha ḽi vhea henefho
fhasi. Nga u ṱavhanya musi munna o ita izwo, vha mu vhidza
Mupentekostaḽa. Huno ni a ḓivha zwine zwa bvelela.
111 Musi mulingo u tshi ḓa, tshifhinga tsha u lingiwa, zwenezwo
Mbeu i a thoma, i sumbedza uri ndi ifhio Mbeu na zwine zwa sa
vhe zwone. Zwino, hu sa londwi zwe zwa itea, Abrahamu o dzula
na Ipfi, pfulufhedziso.
112 Fhedzi ṋamusi dzangano ḽi nga si kone u ita hezwo. Huno
vhaṅwe vha vhoinwi vharathu vha vhuḓi vhane na wela kha ayo
madzangano, a ni tendelani navho luthihi, ni ḓivha he na bva
hone. Ndi vhangana vha vhoinwi?
113 A thi khou ri, kha tshino tshifhaṱo zwino, fhedzi ndi
vhangana vhe vha vha vha vhugudeloni hanga, ndi vhangana
vho vhaho na nṋe, ni ri, “Mukomana Branham, ri a zwi ḓivha
uri izwo ndi Ngoho. Fhedzi arali ra pandelwa hafha nnḓa, naa ri
khou yo itani?”
114 Mukomana, naa ri khou ya u ita mini? Farelelani kha
Tshifhambano, farelelani kha tshifhambano, zwi si na ndavha.
115 Huno nga hangei ngomu, vha na vhaṅwe vhanna vhavhuḓisa.
Ni a vhona? Fhedzi zwine nda khou lingedza u ita, ndi u amba,
izwo zwi tea u kundelwa. Zwo dzulela u kundelwa nahone zwi ḓo
dzula zwo kundelwa. Fhedzi ndi, kana ni a kundelwa kana hai,
na Mudzimu, dzulani no fara Ipfi ḽa Mudzimu na pfulufhedziso
Yawe, u thoma. Ni ḓo lingiwa Ngaḽo.
116 Ni ḓo saina mabammbiri, uri ni ḓo ita itshi kana na ita itsho.
U lwa na Ipfi, ni ḓo ḓi zwi saina. Izwo ndi zwone. Mbiluni yaṋu,
ni a ḓivha uri zwo khakhea. Iḽo ndi iḽo Ipfi ḽiṱuku ḽo dzikaho ḽi no
khou amba, iḽo Ipfi. A zwi mangadzi ri sa koni u bvela phanḓa,
ngauri ho bvelela tshiṅwe tshithu. No ḓifhandekanya na iḽo Ipfi
ḽiṱuku ḽo dzikaho. Ni gidima nga u ṱavhanya. Mudzimu o vha

a tshi khou ni vhidza, fhedzi na gidima nga u ṱavhanya, ngauri
mibvumo yo vhomba, phenyo dza penya, thavha ya dzinginyea.
117 Na khathihi a yo ngo sudzulusa Eḽiya, uyo muporofita. O
ṱoḓa iḽo Ipfi, u thoma. O ri, “Ndi ḓo lala henefha.”
118 Ndi vhanzhi nga maanḓa ṋamusi, vho thoma, tshumelo dza
phodzo, mbambedzo ya ṋama, tshaka dzoṱhe dza zwithu, na
munzenzero une wa sa bvelele kha Ipfi ḽa Mudzimu. Izwo ndi
zwone. Naa ndi mini? Ri tea u imba ulwo luimbo, “Vhane vha
lindela kha Murena. I ri ndi ḓiṱukufhadze kha u ḓihudza hanga
na u vhidzelela nga Dzina Ḽau. I ri ndi lindele, Murena, u swika
ndi tshi pfa iḽo Ipfi ḽiṱuku ḽo dzikaho.” Huno iḽo Ipfi ḽi ḓo vha Ipfi
ḽa Luṅwalo. I ḓo amba kokotolo na Ipfi. Amen. Zwo luga.
119 O wana, Abrahamu nga murahu ha musi o no vhewa, a
vhidzelwa nnḓa, o fhandekana na vhafunwa vhawe, u bva
muṱani wawe, u bva hayani hawe, u itela lushaka lwawe, a
dzhena shangoni ḽisili. Nga lutendo o ita hezwo. Zwenezwo,
ngauri o zwi ita, Mudzimu omu ṋea u ruba, u sumbedza uri o vha
e murwa waMudzimu, uri o tenda Khae ngauri o vha a tshi khou
tenda pfulufhedziso. Naho zwo ralo, o vha a sa koni, ho ngo zwi
vhona nga lwa mupo, fhedzi o bula, “Tshiṅwe na tshiṅwe tsho
fhambanaho na Ipfi ḽa Mudzimu tsho vha tshi mazwifhi.” A hu
londwi uri ndi vhuṱanzi vhungafhani vhu no ḓa, vhu kha ḓi vha
mazwifhi.
120 Ndi vhenga u amba hezwi, fhedzi ndi khou ya u ralo. Sedzani.
Huno musi ni tshi dzhia vhasadzi, ndi ḓo zwi ambela tshithu
tshithihi tshi vhonalaho, tshi vhonalaho, ane a vhila uri u na
Muya Mukhethwa, huno a si zwi ṱhonifheaho lwo eḓanaho u—u
ṱutshela mavhudzi avho uri a aluwe, hu na tshiṅwe tshithu tsho
khakheaho huṅwe fhethu. Musadzi a no ḓo ambara tshiambaro
tsho teahomunna, huno a tshi ambara, musi Bivhili i tshi ri, “Ndi
vhuṱudzi kha—khaMudzimu, musadzi a tshi ambara tshiambaro
tsho teaho munna.” Huno zwenezwo ni amba uri ni na Muya
Mukhethwa nahone ni ita izwo?
121 Ndo amba nga ha hezwo ḽiṅwe ḓuvha ngei Oregon. Ho vha hu
na musadzi we a nṅwalela luṅwalo luhuhulu. A ri, “Mukomana
Branham, ni na vhushumeli havhuḓi, fhedzi inwi nga ngoho
ni khou u tshinya.” A ri, “Zwino, mini-ha nga ha…” Ha pfi,
“Ndi ambara maovarolo tshifhinga tshoṱhe.” Ha pfi, “Mini-ha
nga ha u bva ngadeni u yo doba iṅwe—iṅwe ngade, huno o
ambara rokho. Naa a ni elekanyi uri zwi ḓo vhonala zwi khwine
nga maanḓa o ambara maovarolo u fhiraho zwine zwa ḓo vha
zwone, kana madeḽeḽa, tshenetsho tshine tsha vha tshone, u
fhira u vha na rokho?” Huno ha pfi, “Sedzani, ndi namela nṱha
ngomu dzithavhani na vhatukana musi vha tshi gonya u yo
lisa dzikholomo, nahone,” a ri, “Ndi swika kha mafhethu a na
vhunyunyu.” Ha pfi, “Zwino, ndo ambara—ndo ambara rokho,
vhu ḓomphedza. Ndo ambaramaovarolo a vhu nndini.”

122 Nda ri, “Izwo zwi leluwa u fhira na luphuse lwa murunzi wa
khuhu ire na nḓala. Khathutshelo! A u na na Ipfi na ḽithihi ḽa
Mudzimu nga hazwo. Uyo ndi muhumbulo waṋu.”
123 Mudzimu o ri, “I ri ni ipfi ḽiṅwe na ḽiṅwe ḽi vhe mazwifhi,
huno Ḽawe ḽi vhe ngoho.” Mufumakadzi wanga u ambara rokho.
U ya ṱahula ngadeni. Ha na thaidzo nga hazwo. Huno, naho zwo
ralo, musadzi ha na mushumo na tshivhalonyana tsha vhanna
ngei nnḓa, vha tshi lisa kholomo, naho zwo ralo. U teya u vha a
tshamudane hune a tea u vha hone. Ndi zwone.
124 Vha khou tou lingedza u wana tsha u ḓilandula ngatsho,
fhedzi a hu na. Ipfi ḽa Mudzimu ḽi khagala, huno musadzi o
bebwaho nga Muya wa Mudzimu u ḓo ralo. Huno munna o
bebwaho nga Muya wa Mudzimu a nga si litshe mufumakadzi
wawe a tshi ḓifara nga u ralo. Naa O ri mini? “Uyo ane a dzhia,
u ṱunya mavhudzi awe, u nyadzisa ṱhoho yawe.” Huno munna
wawe ndi ṱhoho yawe. U a nyadzisea.
125 Ndi khwine ndi tshi vala. Zwo luga. Zwino, ni a vhona, ni a
vhona, izwo zwo eḓana. Inwi ni a ḓivha zwine nda khou amba
nga hazwo.
126 A thi ambi hezwo nga vhuvhi. Arali ndi tshi amba izwo nga
vhuvhi, Mudzimu ivha na khathutshelo kha mbilu yanga mmbi;
ntendele ndi tsele fhasi hafha kha iyi aḽiṱari, u shanduka.
127 Ndi khou zwi amba ngauri, dzikhonani, ndi a ni funa. Huno
ndi khou lingedza u ni vhudza zwine zwa vha ngoho, huno iḽo ndi
Ipfi ḽa Mudzimu. Ri tea u pfa iḽo Ipfi ḽiṱuku ḽa Mudzimu, u ela
kha Ipfi. Ri khou fhira kha tshifhinga tsha u lingwa.Haḽeḽuya!
128 Naa no limuwa uri nga murahu ha musi tshifhinga tsha u
lingwa tshi tshi ḓa, uho u leliwa ha uyo murwa we a bebiwa
kha muṱa wa dinomineisheni? Arali o imela mulingo huno a
sala e na lutamo lwa khotsi, zwenezwo uyo mutukana o vha a
tshi vhidziwa huno a fhiwa nguvho, huno zwenezwo ha vha na
vhuṱambo hu no ḓivhadziwa. Huno uyo mutukana o vheiwa kha
muṱa une o bebiwa khawo.
129 Iyo ndi yone thaidzo kha Vhapentekostaḽa vhashu ṋamusi.
Vha tou fhufha hafha na afho, huno madzangano ashu a ḓo vha
kokodza nga heyi nḓila na nga heyo nḓila. A vha dzuli na Ipfi.
130 Arali ni tshi ḓo dzula na Ipfi, zwenezwo Mudzimu, a
tshi vhona, “Arali ni tshi dzula kha Nṋe, huno Ipfi Ḽanga ḽi
kha inwi,” Ḽawe, A nga si kone u Ḽi hana. Ndi Ipfi Ḽawe.
Zwenezwo hu ḓo vha na tshifhinga, tshiṅwe tshifhinga, musi
ni tshi ḓo bviswa huno na vhetshelwa thungo, huno vha ṋewa
tshiṅwe tshithu tshi re tsha vhukumakuma, haḽeḽuya, maanḓa a
Mudzimu Ramaanḓaoṱhe.
131 Zwine, Mudzimu o lindela vhana Vhawe, fhedzi vha tou
vha vha nga si swike, musi vha tshi ḓa kha tshifhinga tsha u
lingiwa.Naa ni ḓo zwi ṱanganedza? “Zwo luga, tshivhidzo tshi ḓo

mmbvisa.” Zwo luga. Khezwo-ha. Zwenezwo, tshimbilani. Iyo a
siMbeu yaAbrahamu.Mbeu yaAbrahamu a i ḓifari nga u ralo.
132 Mbeu ya Abrahamu! Zwino, a thi londi uri hu ḓa mini
zwo fhambanaho na Abrahamu, o dzula henefho na iḽo Ipfi
ḽa pfulufhedziso, a tou dzula naḽo. A hu londwi uri Sarah u
ḓa hani, vhaṅwe vha ḓa, vho fhambanaho vha ḓa, tshiṅwe na
tshiṅwe, ha ngo zwi dzhiya sa zwe zwa vha zwi hone. A sedza,
o tenda uri u kona u vhona pfulufhedziso, ngauri Mudzimu o
mu fulufhedzisa yone, huno izwo zwo vha zwi zwenezwo fhedzi
zwe zwa vha zwi hone khazwo. Ho vha hu Ipfi ḽa Mudzimu, ḽo
dzulaho henefho khae.
133 Zwenezwo A mu ṋea uyo mulingo wa u fhedza. “Ndi ḓo mu
fha tshipiḓa kavhili, huno nda mu linga.” Zwino, o no ḓi vha na
murwa. U a vhona uri o wana izwo. “Fhedzi zwino ndi ḓo mu
vhudza, ‘Doba uyo murwa huno u mu vhulahe.’ Huno i ri ni uyo
murwa, musi a tshi vhona…U ḓo vhulaha uyo murwa? Ndi ḓo
mu lingedza zwino.”
134 Abrahamu, e wa ngoho kha Ipfi! Hani, musi ni tshi
ṱanganedza pfulufhedziso, naa ni khou yo imisa hani itsho
tshithu? Hani, naa ni khou yo ita hani?
135 “Ni khou ya u lavhelela hani u vha khotsi a dzitshaka,
huno khezwi afha ndi miṅwaha ya ḓana na fumiṱhanu zwino?
Abra-…Isaka muṱuku, a na miṅwaha ya fumiiṋa nga vhukale.
Naa ni khou yo vha hani khotsi a dzitshaka ngeno ni namiṅwaha
ya ḓana na fumiṱhanu? Ndi ene ṅwana wau muthihi fhedzi,
huno u khou tshinyadza vhuṱanzi hau hu hoṱhe vhune wa vha
naho.” Amen.
136 “Naa ndi khou yo zwi ita hani arali nda bva kha dzangano
ḽanga? Naa ndi khou yo zwi ita hani arali ndi tshi ita izwi?”
Oo, thetshelesani iḽo Ipfi ḽiṱuku ḽo dzikaho huno ni ḓe kha Ipfi,
ḽone Ipfi.
137 Inwi ni ri, “Ndo pfa ipfi ḽi tshi mmbudza izwi.” Arali zwi tshi
fhambana na Ipfi, ḽo vha ḽi si Ipfi ḽa Mudzimu. Ipfi ḽa Mudzimu
ḽi ḓa kha Ipfi.
138 Zwenezwo Abrahamu a yela nṱha henefho kha iḽo Ipfi, huno
ḽo dzika, ḽiṱuku Ipfi ḽa Mudzimu, kha Ipfi ḽa Mudzimu, u tea u
dzhia vhutshilo ha murwa wawe ene muṋe.
139 A ri, “Imisani tshanḓa tshaṋu, Abrahamu. Ndi a zwi ḓivha
uri ni ya Mpfuna zwino. Huno avho vhoṱhe nga murahu hau,
haḽeḽuya, na avho vhoṱhe vhane vha ḓa nga murahu hau, vhane
vha funa u dzhiya Ipfi Ḽanga, i ḓo vha Mbeu yaṋu, huno henefho
u ḓo thuba khoro dza swina.”
140 Ndi tama ndo vha ndi na tshifhinga tsha u ni vhudza tshiṅwe
tshithu tshe tsha bvelelamaḓuvha a si gathi o fhiraho, ni a vhona,
tsha zwe zwa itea. Yawee, nṋenṋe!



HUNO MBEU YAU I ḒO THUBA KHORO DZA SWINA ḼAYO 23

141 “Ni ḓo thuba khoro dza swina; na Mbeu yaṋu nga murahu
haṋu. Abrahamu, ane a u fhaṱutshedza u ḓo fhaṱutshedzwa, huno
ane a u sema u ḓo seṅwa.” Yesu o ri, “Ndi khwine arali guyo ḽi
tshi hungelelwa mukuloni waṋu, na u nwela khothe vhudzivhani
ha lwanzhe.”

142 Nahone aya madzangano a no furalela avho vhanna vha
ofhaho Mudzimu, ngauri vho dzhia vhuimo ha Ngoho, Ipfi, na
Muya na maanḓa a Mudzimu, huno vha dzula na Ipfi, ni a vhona
zwe zwa bvelela? No nwela khothe lwanzheni lwa khangwa.

143 “Ndi khwine guyokuyo ḽo hungelelwa mutsingani waṋu,
huno na nweliswa khothe dzivhani ha lwanzhe, u fhira na u
khukhulisa vhaṱukusa vha avha Vhaḓodzwa.” Naa vha mini?
Mbeu yaAbrahamu i tshi khou dzula na Ipfi ḽa pfulufhedziso.

144 Zwiṅwe zwa zwivhidzo zwashu zwi khou swika fhethu
hune vha hana. Vha hana phodzo ya Muya. A vha tsha i ṱoḓa
tshivhidzoni tshavho na khathihi. Izwo ndi zwone. Madzangano
ashu a Pentekoste ha tsha ṱoḓa phodzo ya Muya. Naa ndi mini?
Naa a ni vhoni uri diabolo o shuma hani? U na u mona henefho
nahone a amba zwiṅwe zwithu zwa mafanedza nga u ralo. Huno
u tou vha vhanna vha ṱhalukanyo vha tshi khou humbula uri ndi
vha tshimuya, huno lavhelesani kha hezwo, huno ni ri, “Sedzani
uyomuṅwe. Sedzani uyomuṅwe.” A thi khou sedza izwo.

145 Arali ni Mbeu ya Abrahamu, ni ḓo sedza pfulufhedziso ya
Mudzimu, zwe Mudzimu a ri zwi itwe. Ndi zwone. ri Mbeu ya
Abrahamu, ri lavhelesa kha pfulufhedziso. A thi londi uri ndi
vhangana vha no wa nga iyi nḓila na uri ndi vhanngana vha no
wela nga iyo nḓila. Pfulufhedziso i dzula i ya ngoho.

146 Ni tea u ḓa nga kha uho u lingiwa. Ni a vhona? Ee.
Abrahamu, o thoma u lingwa, huno zwenezwo a pfuṋelwa,
zwenezwo a ṋeya pfulufhedziso ya uri “Mbeu yawe i teya u thuba
khoro dza swina.” Ndi a zwi takalela hezwo. Zwenezwo, vha
dzhia khoro dza swina ḽavho ngamurahu hamusi vho lingiwa.

147 Tshithu tshazwo ndi uri, ri nga si kone u konḓelela mulingo.
Ndi ngazwo madzangano ashu a sa koni u konḓelela mulingo.
A si lufuno lwa Mudzimu. Ndi, Mudzimu o zwi fhaṱutshedza,
fhedzi a si lufuno lwa Mudzimu. Ngauri, ni a vhona, ni na
tshigwada tshoṱhe tsha vhanna hafha vha re na khonani dzoṱhe
dza mihumbulo, huno vha ya i kuvhanganya huno vha bva na
ya khwinesa ine vha nga kona. Vhaṅwe vhavho vha ri, “Uyu ndi
munna muhulu. U nga si landule ipfi ḽawe.” Zwo luga, iyo ndi
nḓila i fanaho na ye tshivhidzo tsha Kaṱoḽika tsha dzudzanyiwa
ngayo, zwenezwo zwithihi, kha tshivhalonyana tsha vhatendi
vha vhuṱali. Vha vhuṱali, vha sedza khazwo, vha zwi kopela nga
tshifhinga. Ni nga si kone u ita hezwo. Tshiṅwe na tshiṅwe-vho
ndi mazwifhi fhedzi Ipfi ḽa Mudzimu.

148 Abrahamu ho ngo vhuya a sedza tshithu tshithihi nga nnḓa
ha pfulufhedziso ya Mudzimu. A hu londwi zwe zwa vha zwi
zwone, o dzula na pfulufhedziso yaMudzimu.
149 Zwenezwo ndi ngazwo ri sa wani zwo engedzeaho. Dzangano
ḽi nga si kone u thuba khoro dza swina. Hu na mihumbulo
minzhisa ya vhutsilu ngomu henefho.
150 Ni tea u dzhia muthu muthihi, ane a thuba khoro dza swina.
Ni nga zwi ita arali ni tshi tama u ralo. Ee, muṋewanga.
151 Kha ri lingedze i si gathi, lwa miniti i si gathi, ri vhone arali
vha tshi dzula Luṅwaloni.
152 Zwino, ho vha na tshifhinga fhasi ngei Babele musi hu na
tshone—tshone tshifanyiso tsho dzudzanywaho, tshifanyisaho
tshivhidzo tsha vhukuma tsha Katoḽika, huno vhoṱhe vhe vha
sa gwadame fhasi kha itsho tshifanyiso vha ḓo fhiswa ṋanḓoni
ya mulilo. Zwino, ho vha hu makhaulatshele, uri kana vho
vha vha tshi khou yo ima, musi Mudzimu o ri, “Iwe u songo
vha na miṅwe midzimu phanḓa Hanga, kana wa ita tshiṅwe
tshifanyiso tsha tshiṅwe tshithu.” Izwo ndi zwe Mudzimu a
amba. Makhaulatshele o ḓa.
153 Vhoṱhe vhaṅwe Vhaisiraele vha gwadamela. Huno musi
phalaphala i tshi lila, huno na—na yone mbila i tshi lila, huno
na—na ṋanga i tshi lila, mulandu, vhoṱhe vho wela fhasi phanḓa
ha itshi tshifanyiso.
154 Fhedzi ho vha hu na vhararu vhe vha ri, “A hu na tshi no
khou itwa.” Vho pfa iḽo Ipfi ḽiṱuku ḽo dzikaho, huno vha dzula
khamutalo na Ipfi. Naa vho itamini? U dzula na Ipfi.
155 Huno nga murahu, vha—vha—vha ri, “Arali ni sa zwi iti…
Ri ḓo ni ṋea tshiṅwe tshikhala, kana ri ḓo ni posela ṋanḓoni ya
mulilo.”
156 Ha pfi, “Mudzimuwashu u a kona u ri phulusa kha iyo ṋanḓo
ya mulilo.” [Tshikhala kha theiphi—Mudz.] “Fhedzi, naho zwo
ralo, ri ḓo dzula na Ipfi.”
157 Zwino, mukomana, mini-ha nga inwi? “Naa ndi ḓo
itani, Mukomana Branham?” Dzulani na Ipfi. Dzulani na
pfulufhedziso. “Tshivhidzo tshanga tshoṱhe tshi nṱutshela.”
Dzulani na pfulufhedziso. Vha tea u ngalangala, vha ṱuwa
ḽiṅwe ḓuvha, naho zwo ralo. Fhedzi, Mudzimu a nga si ralo.
Dzulani na pfulufhedziso. “Zwo luga, ndi a ni vhudza, vha ḓo
nthahela nnḓa.” Dzulani na pfulufhedziso, nga nḓila i fanaho.
Inwi dzulani henefho na pfulufhedziso. Zwino, arali ni tshi nga
dzula na pfulufhedziso huno na dzula henefho, dzulani navho
zwenezwo.
158 Vhuḽedzani na muṅwe na muṅwe. Fhedzi zwino hafha,
zwino, a ni nga fhenyi nga iṅwe nḓila fhedzi nnḓani ha u ḽedzana
na muṅwe na muṅwe. Ni tea u ralo. Zwino, musi vha tshi vhifha
nga maanḓa, vhone vha si na mikhwa, zwenezwo ṱutshelani kule

nazwo. Izwo ndi zwone. Ni songo dzhena vhuponi ha swina.
Fhedzi samusi ni tshi khou lingedza u wina mukomana waṋu,
izwo zwo fhambana. Ni a vhona?
159 Zwino sedzani. Fhedzi na khathihi ni nga si kunde
muhumbulo wa dzangano, muthu muthihi. Hai, muṋe wanga.
Musi, vha na mulayo wavho wo vhewa, “Ri tenda itshi, zwo
fhela!” Arali na ṅwala pfunzo yaṋu, “Ri tenda hezwi,” khoma,
zwi ḓo vha zwo fhambana. Phiriodi zwi amba, “Ri tenda izwi,
huno ni tea u ḓa kha itshi na saina iḽi bammbiri, kana izwo ndi
zwoṱhe zwaḽo.”
160 Fhedzi arali na ri “Ri tenda hezwi,” khoma, “na zwinzhi
zwine ra nga guda kha Mudzimu. Ri vho vhofholowaho
kha Muya Mukhethwa,” zwenezwo ni khou bvela phanḓa,
mukomana. Ee. Izwo zwi khou yo vha zwo fhambanaho zwino.
161 Fhedzi, inwi ni a vhona, arali no zwi ṅwala nga phiriodi,
huno Mudzimu u ṋea tshiṅwe tshithu tshi no ḓa, tshi tikedza u
vha Ipfi Ḽawe,Ngoho, ni nga si sudzuluwe, ngauri ndi “phiriodi.”
Izwo zwi a ḽi gumisa. Ndi henefho he Vhaḽuṱere vha fa. Ndi
henefho he Vhamethodisi vha fa. Ndi henefho he vha Baphuthisi
vha fa. Afho ndi he Muphuresibetherieni a fa. Huno henefho ndi
hone hune Vhapentekostaḽa a khou fa. Izwo ndi zwone. Izwo ndi
zwone. Vha fa henefho, itonu sedza, ngauri zwo no—zwo no ḓi
ṅwaliwa. A hu na tshithu tshine ni—ni nga engedza khazwo kana
na ṱusa khazwo. Zwi—zwi henefho. Iyo ndi pfunzo yaṋu.
162 Vhaḽuṱere a vho ngo kona u ṱanganedza khethefhadzo. Hai,
muṋe wanga. O vha o no ḓi ri, “Vho lugaho vha ḓo tshila nga
lutendo.” Hu si Martin Luther; fhedzi itsho tshigwada tsho mu
tevhelaho. Izwo ndi zwone.
163 Hu si JohnWesley; fhedzi tshigwada tshomu tevhelaho. Izwo
ndi zwone.

Hu si Calvin; fhedzi tshigwada tshomu tevhelaho.
164 Hu si ni John Smith wa tshivhidzo tsha Baphuthisi, we a
rabela nga maanḓa, nga tshifhinga tsha madekwana, u swika
maṱo awe o no valea nga u zwimba, u itela tshivhidzo tshawe;
hunomufumakadzi wawe u tea u mu ranga phanḓa nnḓa nahone
a mu kanzwa henefho nga lebula, ṱafulani. Hu si ene; fhedzi itshi
tshigwada tsha Vhabaphuthisi tshi no mu tevhela, dzangano ḽi
no ḓa murahu hawe.

Hu si Alexander Campbell; fhedzi avho vhomu tevhelaho.
165 Hu si mutshimbilo wa pentekostaḽa u rangani, we wa vha
na zwithu zwoṱhe zwi fanaho, nahone o ḽedzana na muṅwe na
muṅwe; fhedzi zwigwada zwe zwa ḓa huno zwa ri, “Hai. Riṋe ri
itshi, huno riṋe ri itshi. Huno izwi ndi mafhungo, huno izwo ndi
izwo!” (“U ḓifhandekanya, zwi vhonala zwi si na Lutendo.”) Ndi
zwone. Izwo ndi zwe zwa zwi ita. Ngetsho tshithu tshivhi. Amen.
Ndi pfa ndi wa vhurereli, matsheloni ano.

166 Vhana vha Vhahevheru, nga murahu ha musi vho no
konḓelela mulingo, uri kana vha ḓo dzula vhe na Ipfi ḽa
pfulufhedziso, kana hai, vho vhewa kha u lingiwa. Huno vho
itani? Vho dzhia khoro ya swina. Amen. Ndi ngani? Vho dzula
kha Ipfi.

Dzulani na Ipfi, iḽo Ipfi ḽaMudzimu ḽi no amba na inwi.
167 Zwino, tshiitisi tshoṱhe tsho ri, “Zwino, sedzani. Babele, a
ḽi nga vhi ḽo fhambanaho. Ngauri, riṋe, musi ri tshi gwadama
phanḓa ha itshi tshifanyiso, ri khou luvha Mudzimu, naho zwo
ralo. Zwo luga, arali ra zwi ita nga heyi nḓila, ri khou zwi amba
nga heyi nḓila.”

Zwi iteni nga nḓila ye Mudzimu a amba.
168 Mini-ha arali Mudzimu o ri, “Mushe, bvula zwienda zwau,
Mushe. U fhethu hukhethwa.”
169 U ri, “Ndi a U livhuwa, Murena. Ndi a tenda kha Iwe. Ndi
ḓo tou bvula muṅadzi wanga, vhudzuloni ha izwo. Ndi thaidzo
nnzhi u vhofholola tshienda tshanga.” Uh-huh. Huh! A zwi nga
vhuyi zwa shuma.

O ri, “Tshienda.” Ho ngo ri “muṅadzi.” Ndi zwone.
170 Ni tea u ḓa, mutalo nga mutalo, zwine Mudzimu a amba,
huno na vha kha vhuimo vhuthihi na Ipfi Ḽawe.
171 Zwino, nga murahu ha musi vho no vha na mulingo, vho
dzhia khoro ya swina ḽa mulilo. Vho wanulusa, musi vho
tshimbila nḓila yoṱhe u swika magumoni, vha tshi khou dzula
kha Ipfi ḽa Mudzimu, vho dzhia khoro. Izwo ndi zwone. Nga
murahu…
172 Daniele. Ho vha na nḓivhadzo yo bvelelaho, huno ya sainiwa
nga Vhameda-na-Vhaperesia, ye ya si kone u shandukiswa, uri,
“Arali muṅwe muthu o rabela muṅwe mudzimu-vho, kha vhe a
poselwa bakoni ḽa dzindau.” Huno Daniele o zwi ḓivha uri Ipfi ḽa
Mudzimu ḽo vha ḽi ḽone, u rabela fhedziKhae, ngauralo a tou vula
mafasiṱere nahone a rabela naho zwo ralo. Zwino, na khathihi
ho ngo humela murahu khuḓani. O vula mafasiṱere a tshi yela
thembeleni. O vha a sa zwi shoni.
173 Huno a ri ṱoḓi u ita nḓowe-nḓowe ya vhurereli hashu
nga Swondaha, na Musumbuluwo u ita tshiṅwe tshithu-vho.
Kana, tendani mbiluni dzashu tshithu tshithihi, iḓani phanḓa
ha muṅwe muthu huno ni ri, “Zwo luga, a thi ḓivhi. Ee, ndi
elekanya uri no luga.” Ivhani zwine na vha zwone. A ni ralo,
ibvani kha phuluphithi, bvelani nnḓa ha tshivhidzo. Ndi zwone.
Ngauri, no ṱoḓa u vha zwoṱhe. Dzulani ni zwine na vha zwone.
Ambani zwine na tenda, zwenezwo a ni na tshithu tshine na ḓo
humela murahu khatsho. No ima kokotolo kha zwi re ngoho.
Muṅwe na muṅwe u ya ḓivha mivhala yaṋu. Vhanna vha ḓo ni
livhuwa, munna muṅwe na muṅwe.

174 Musadzi a nga ḓi vha o vhifha sa vhoṱhe vha tshi bva. A
nga ḓi vha a muhulu, o khwaṱha, o sekena, a na ṱhoho ntswu,
maṱo a buraweni, maṱo lutombo, maṱo tseṱhana; maṅwe, nga
iṅwe nḓila, na nga iṅwe-vho nḓila. Fhedzi arali uyo musadzi o
kuna, mufumakadzi, a hu na munna shangoni nga nnḓa ha ane
a ḓo bvula muṅadzi wawe khavho, u na tshipida tsha vhanna
khae. Ndi zwone. Ngauri, u—u bveledza zwine a vha zwone, huno
vhanna vha a zwi takalela.
175 Ngauralo Mudzimu u ḓo takalela munna a no ḓo vha zwine
a vha zwone, kana vhanna vha no ḓiamba Vhukriste. Kha ri
vhe Mukriste, o ḓalaho Muya Mukhethwa, nga Ipfi ḽa Mudzimu,
kana ni hangwe nga hazwo. Ndi zwone. Ngauri, nga iṅwe nḓila,
ni vha mudziamuhoyo, huno ni tshi khou tshila vhutshilo ho
fhambanaho. Huno vhathu vha a ni vhona uri ni gidimela nnḓa
hafha kha mitshino, na u daha, na zwithu zwi no nga zwenezwo,
nahone ni tshi ḓiita Mukriste, zwenezwo, ni a vhona, ni vhea
tshikhukhuliso nḓilani ya vhaṅwe.
176 Ni a vhona vhoinwi vhasadzi, tshiṅwe tshifhinga, nga nḓila
ine vha gera mavhudzi avho huno vha ambara huno vha ḓifara
kha hedzi rokho, zwi vhonala u nga tshithu tsho ḓipataho kana
tshiṅwe tshithu, huno u bvela nnḓa henefho zwiṱaraṱani, u
mona mona, migo ya uvho vhuhulu, vha tshiṱokela u tsa fhasi
na tshiṱaraṱa. Izwo ndi Pentekostala? Zwenezwo zwi—zwiṅwe
zwivhidzo zwi ri, “Vha amba uri vha na tshiṅwe tshithu tshine
vha sa vhe natsho.”
177 No pfuṋelwa na u swaiwa ngaMuyaMukhethwa. A ni ho kha
holo ya u tshina madekwana a ṋamusi huno na kuvhatedzwa
zwanḓani zwa muṅwe munna, uyo a si munna waṋu; vhusiku
vhu tevhelaho, huno vha vhuya tshivhidzoni nahone vha tshina
fhethu hoṱhe. Iyo a si pentekostaḽa. Uho ndi u hoya. Iyo
ndi tshika.
178 A thi khou ambesa zwinzhi kha vhoinwi. Fhedzi, ni a limuwa,
hedzi theiphi dzo itwaho hafha dzi ya shangoni, ngauralo ndi tou
funza vhunga shango ḽoṱhe. Musi ndi tshi pfa Mudzimu a tshi ri,
“Amba tshiṅwe tshithu,” ndi tou zwi amba, ngauri a thi ḓivhi
hune zwa khou ya hone. Izwo zwi kha Ene u londa hezwo. Itonu
dzula na Ipfi. Izwo ndi zwone. Zwo luga.
179 Hai, Daniele o vha a nga si gwadamele kha nḓivhadzo
dzavho, kana o poswa nnḓa ha dzangano kana hai. O dzula
henefho fasiṱereni, huno a dzula na Ipfi ḽa Mudzimu. O vha a
sa Ḽi shoni.
180 Ho itea mini? Vho mu posa bakoni ḽa dzindau, fhedzi a dzhia
khoro dza bako ḽa ndau. Ndi ngani? Vhugala! Ngauri Mudzimu
o ri yawe…“Mbeu yau i ḓo thuba khoro dza swina.” Tshiṅwe
na tshiṅwe tshine swina ḽa vha tshone, ni na khoro. Oo, naa ndi
kangana ri tshi nga…?

181 Sedzani Mushe, a tshi khou tevhela e kha mutalo wa milayo
ya Mudzimu, o tsela fhasi ngomu Egipita, zwo vhonala u nga
tshiṅwe na tshiṅwe tsho vha tsho fhambana. O vha e na vhaṅwe
vhaedziseli vhe vha ṱuwa nae. O tsela fhasi e na zwiṅwe zwa—
zwa zwiga, u sumbedza uri o ruṅwa. Vha posela ṋowa fhasi, na
zwiṅwe-vho nga u ralo.
182 Huno ha bvelela vhaedziseli, vha posa dzavho fhasi. Naa o
vha a tshi ḓo itani? A hu na. Mudzimu na khathihi ho ngo mu
vhudza uri vho vha vha tshi khou yo ita hezwo. O ṱoḓa u linga
Mushe. O vha e Ene We a tendela Yannesi na Yamburesi u posa
fhasi dziṋowa dzavho, kana mbaḓa dzavho.
183 Ngauralo henefho ho ima Mushe e mushumoni. A posela
lubaḓa lwawe fhasi. Lwa shanduka lwa vha ṋowa. A ri, “Sedza
izwo, Farao. Izwo ndi zwe Murena wanga a mmbudza uri ndi ḓe,
ndi ite phanḓa hau.”
184 Farao a ri, “Iḓa hafha, Yamburesi na Yannesi.” Vha posa
mbaḓa dzavho fhasi. Dza shanduka dza vha dziṋowa, zwe
Mushe a ita.
185 Tshifhaṱuwo tshawe tsho vha tshi tshitswuku? Hai, muṋe
wanga. O vha a tshi kha ḓi tenda uri Mudzimu o mu ruma. O
dzula na iyo pfulufhedziso. Huno ho bvelelani?
186 Izwo ndi musi ni sa athu vha muṅwe wa miṱangano ya
khonferensi yaṋu. Tshifhaṱuwo tshaṋu tshi nga ḓi vha tsho
tswukuluwa, zwiṱukunyana. Dzulani na Ipfi.
187 Naa ho bvelela mini? Nga u ṱavhanya fhedzi, heyi ṋowa
khulwane ya Mushe ya ḓa u mona ya dzi mila dzoṱhe. Mudzimu
o khwaṱhisedza. Nga murahu ha mulingo wawe, a ri, “Ndi ṱoḓa
iwe, nga itshi tshiga, u tendele avho vhana vha bve vha ye nnḓa.
Ndi ṱoḓa ni tshi vha rumela murahu hayani, hune vha vha hone.
Mudzimu tsela ngeno fhasi u vhudza, o nthumela ngeno fhasi u
vha phulusa. Ndi ṱoḓa vha tshi humela murahu.” O posa izwo
fhasi henefho.
188 Oo, mulingo u a ḓa. Mushe, naa ni khou yo itani, u
rembuluwani, na shavha, ha pfi, “Zwo luga, ndi nga ḓi vha ndo
khakha”? Hai, muṋe wanga.

Mushe o ima henefho, “Mudzimu o ṋea ndaela heyi.”
Vhugala!
189 Mudzimu a amba tshiṅwe tshithu, dzulani Natsho. A hu
londwi zwine zwa itea, dzulani Naḽo. Arali vha ni bvisela nnḓa
huno vha ri, “A ri nga vhi na tshumisano, a ri nga iti hezwi,”
dzulani Naḽo.
190 Mushe o dzula henefho naḽo. Naa ho bvelelani? O dzhia khoro
ya swina ḽawe. Haḽeḽuya. Diabolo a ri, “Ndi ḓo ṱharamudza
Lwanzhe lwo Faho phanḓa haṋu,” fhedzi lwa vulea. Vho vha
vha si tsha kona u vha vhulunga ngei Egipita. O dzhia khoro
ya swina. Ndi ngani? Ngauri o dzula na ndaela ye Mudzimu a

mu ṋea. Milayo ya Mudzimu, o dzula na Ipfi ḽa Mudzimu huno a
dzhia khoro dza swina.
191 Yoshua, nga murahu ha musi o no fhira mulingoni. O vha e
henengei fhasi, hu na khonadzeo, huno a buḓabuḓa u buḓekanya
Yorodane, ene na Kalebe, na ṱholi. Musi a tshi vhuya murahu
nṱha u bva Yorodane, vha ya nṱha ngei Kadeshe-Barnea. Huno
vhoṱhe vha ri, “Oo, arali ra thoma, izwo zwi ḓo kwashekanya
zwiimiswa zwashu zwa bva zwipiḓa. Ri tou vha ri nga si dzhene
ngomu.”
192 Uyo muya a u fi. “Oo, ri nga si vhe na Hezwo. Arali ra funza
Izwo kha vhathu vhashu, naa ri ḓo ita mini? Ri ḓo dzhia hafu
ya madikoni nga maanḓa, tshivhidzoni, nnḓa. Vho mala luvhili,
luraru. Naa ri ḓo itani? Riṋe, mulandu, arali ro vhudza vhasadzi
vhashu uri vha tea u ambaramavhudzimalapfu, ni a ḓivha zwine
vha ḓo ita? Vho vha vha tshi ṱutshela tshivhidzo. Huno ro vha ri
tshi ḓo itani? Mulandu, ro vha ri tshi ḓo tou dzhiwa sa fesheni
ya kale.” Yesu o vha e wa tshikalekale, na ene-vho. “Ri nga si
kone u ita hezwo. Ri nga si kone u zwi ita izwo. Zwo kalulesa
kha riṋe.”
193 Ni a ḓivha uri mutendi wa mukanoni u swika gai.
Vhahevheru, ndima ya vhu6, i ṱalutshedza izwo. “Uyo we a
vhuya a vhonetshelwa, o itwa vha re na mukovhe wa Muya
Mukhethwa, zwenezwo a wa, u ḓivusuludza hafhu.” O ḓa kha
ulwo lukombo huno a hana u pfuka, izwo ndi zwone, a hana u
tenda tshoṱhe.
194 Ngauri, naa Kalebe o itani? Naa Yoshua o itani? O ri, “Riṋe
ri a kona u zwi dzhia.” Ndi ngani? Vho dzula na zwe Mudzimu a
fulufhedzisa.
195 Mulandu, vho ri, vhaṅwe vha ri, “Zwo luga, vha miswonḓa.
Vho ḓifhaṱela nga dzimbondo. Vha nga nḓila iyi. Mulandu, ro
kundelwa u vha kwama, nga iṅwe nḓila.”
196 Yoshua a ri, “Ri a kona u zwi ita. Fhumulani, vhoinwi
vhathu! Fhumulani! Dzulani fhasi!” Amen.
197 Ndi a ni vhudza, lutendo lu kha tshithu tshihuluhulu, musi
lu tshi ḓa kha Ipfi ḽa Mudzimu. Ha ofhi zwenezwo. Lutendo lu
na mavhudzi kha khana, misipha mihulu. Lu ri, “Fhumula!”
Tshiṅwe na tshiṅwe tshi sokou ima khuḓani, izwo ndi zwone,
musi Mudzimu a tshi amba. “Inwi dzulani kha Nṋe, na Maipfi
Anga kha inwi, ni ambe zwine na funa.” Khezwo. Oo, ndi a zwi
takalela izwo. Hum!

Vhodiabolo vha ḓo tetemela, huno
vhaitazwivhi vha karuwa; Lutendo kha
Yehova lu ḓo dzinginyisa tshiṅwe tshithu.

198 Naa ni nga vha hani na lutendo ngeno ni tshi zwi ḓivha uri
a ni shumi, ni tshi khou tshimbila kha Ipfi Ḽawe, musi ni tshi
ḓivha uri hu na zwithu henefho zwine na tea u zwi amba huno a

ni zwi ambi? Hu na zwithu henefho zwine na tea u funza huno
a ni zwi funzi. Hu na zwithu henefho zwine ni nga si kone u zwi
amba, huno naa ni nga vha hani na lutendo ngeno ni tshi ḓivha
uri no khakha?
199 “Arali mbilu dzashu dzi sa ri haṱuli.” Khezwo-ha. Khezwo.
Fhedzi dzulani na iḽo Ipfi, hune ha sa vhe na tshithu tshine
tsha haṱula. “A hu tshe na u laṱwa kha avho vha re kha Kristo
Yesu, vhane vha sa tshimbile lwa ṋama fhedzi vha tshi tevhedza
Muya.” Muya u ranga phanḓa na Ipfi, ngauri Muya u nga kona
fhedzi u bva kha Ipfi, ngauri Ipfi Ḽawe ndi Muya. Huno U nga
kona fhedzi…Muya wa vhukuma wa ngoho wa Mudzimu u nga
amba fhedzi Ipfi ḽaMudzimu. Yawee, nṋe nṋe!Nṋe nṋe, nṋe nṋe!

Bvelani kule, ha shango. Saṱhane, ri ṱutshele.
200 Ni songo ofha u amba na iyi thavha, “Sudzuluwa.” Zwi
ambeni. Dzulani henefho, i sedzeni i tshi sudzuluwa. Izwo
ndi zwone.
201 Fhedzi arali ni na u haṱulwa henefho, ndi khwine—khwine ni
tshi fhumula. Ni khou sokou vhalavhala. A ni khou amba ngoho.
A ni khou amba zwithu zwine na tea u zwi amba. Zwo luga.
202 Ri wanulusa zwenezwo uri Yoshua, nga murahu ha musi o
no fhira kha uyo mulingo, o vhona vhuṱanzi ha shango ḽavhuḓi,
huno a ima henefho Kadeshe-Barnea nahone a pikisa vhone
vhoṱhe, huno a ri, “Ri a kona na u fhira u ḽi dzhiya na u fhirisa.
Ri nga zwi dzhiya.” Naa muhumbulo wo vha u wa mini? U
pfukela seli.
203 Naa muhumbulo wa Mushe wo vha u mini? “Sumbedza itshi
tshiga huno u bvise vhana.” Huno zwi vhonala zwi tshi nga zwo
kundelwa. Fhedzi o dzula na Ipfi, huno khoro ya Lwanzhe lwo
Faho yo vha i nga si mu fare. A fhira nga khazwo. A thuba khoro
ya swina.
204 Yoshua, o sedza pfulufhedziso ya Mudzimu, a ri, “Ri a kona
na u fhirisa u ḽi dzhiya.” Izwo ndi zwone. Huno musi a tshi
tsela fhasi ngei Yorodane, naa o itani? O ṋea nḓila. Amen.
Izwo ndi zwone. O dzhia khoro ya swina. Uyo Yorodane wo
vha u tshi khou mu vhuyedzedza murahu huno wa dzhia iyo
pfulufhedziso. Fhedzi musi a tshi swika fhasi henefho, o vha e
Mbeu ya Abrahamu. Ndi ngani? O tenda Ipfi ḽa Mudzimu. Iyo
ndi yone nḓila i yoṱhe ine ni nga vha Mbeu ya Abrahamu, ndi u
tenda Ipfi ḽa Mudzimu. Huno zwenezwo o itani musi a tshi tsela
fhasi he a vha o ḓilugisela u dzhia swina? Mudzimu a vula khoro,
huno a i thuba, a i dzhiya, a ya.
205 Musi nndwa ya u thoma, khudano yawe ya u thoma ye a vha
e nayo navho, dzone mbondo dzo vha dzo hula lune vho vha vha
tshi nga kona u gidimisa gariki khadzo. Naa u khou ya u dzhena
hani? Vha a mu shavha, vha humela murahu. Swina ḽi ḓo ita, na
ḽone-vho. “Fhedzi ni ḓo dzhia khoro ya swina.”

206 Ha pfi, “Murena, naa ndi fanela u itani?” A tshimbila umona
hoṱhe, ngamaṅwemasiari, a tshi khou elekanya. O vhonaMunna
o ima na banga Ḽawe ḽo bviswa. Yoshua a bvisa banga ḽawe, a ri,
“U khou ima na riṋe? Naa Uwa swina ḽashu?”

A ri, “Ndi nṋeMulangammbi wa ayamavhuthu.”
“Naa ndi fanela u itani?”

207 “Vha hwenya u mona nalwo, lwa fumiraru. Vha lidza
phalaphala. Ni ḓo dzhia khoro ya swina.”
208 A wela fhasi. Ee, muṋe wanga. Ndi ngani? O vha e Mbeu ya
Abrahamu, ye ya vhulunga Ipfi ḽa Mudzimu. O dzhia khoro iṅwe
na iṅwe ye ya ḓa khae. Zwa vhukuma.

Ḽi khou thoma u vha luswiswi. Ndi tea u ṱuwa.
209 Sedzani, avha vhahali vha vhuṱhogwa vhoṱhe, vha na siaṱari
ḽo ḓalaho ngavho ḽo ṅwalwa hafha fhasi. Fhedzi avha vhahali
vha vhuṱhogwa, zwithu zwe vha ita, mafhedziseloni vho fa.
210 Fhedzi zwenezwo hu ḓaMbeu ya vhukuma ya lutendo, Mbeu
ya Vhuhosi ya Abrahamu, Yesu, pfulufhedziso. Abrahamu o
vha e na Isaka, ngoho, nga murahu ha ṋama, fhedzi Mbeu ya
vhukuma yo vha i si kha iyo sisteme ya dzangano. Ho vha hu
kha iyo pfulufhedziso ya Ipfi ḽa Mudzimu, uri U ḓo mu ita khotsi
a dzitshaka, hu si nga Isaka, fhedzi nga kha Mbeu ya Vhuhosi,
Yesu. Iyo yo vha i Mbeu ya Vhuhosi, ine, zwa vhukuma, Mbeu ya
Abrahamu, Yesu, o vha a si Muyuda, nahone O vha a si Wannḓa.
O vha e Mudzimu. Ni a vhona? Ene…
211 Vhoinwi Vhakatoḽika hafha, fhaṱutshedzani mbilu yaṋu.
Fhedzi musi ni tshi luvha Maria sa mudzimukadzi, naa thaidzo
ndi mini kha inwi, naho zwo ralo? Maria o vha a si tshithu nga
nnḓa ha musadzi. Mudzimu o mu nanga. O vha e tshialameli.
Ndi zwenezwo fhedzi. Tshialameli, itsho ndi tshine musadzi a
vha tshone, fhedzi u baḓekanywa nambeu yamunna.
212 Fhedzi, ndi vhathetshelesi vho vanganaho, fhedzi ndi tea
u amba hezwi uri ni pfesese zwine nda khou amba nga
hazwo. Zwino, ni thetshela kha wa—waṋu dokotela, huno ndi
mukomana waṋu. Zwa vhukuma, ni nga kona.
213 Maria o vha a si na muvula kha Kristo. Ho vha hu si na
vhuḓipfi ha vhudzekani musi Muya Mukhethwa wo mu tsira,
na zwiṱukuṱuku. FhedziMudzimuRamaanḓaoṱhe,Musiki, o sika
sele yaMalofha na gumba. Hum! Arali ho vha hu gumba ḽi bvaho
khaMaria, zwenezwo vhafu a vho ngo vuwa.

Vhugala! Izwo zwo tou ḓa zwi zwiṋu.Ndo touwana hezwo.
214 Zwenezwo arali ni tshi ri a hu na phambano, zwine ra ita,
zwenezwo ndi ngani Mudzimu o ri vhudza uri ri ḓidzima zwithu
nga nḓila yo khakheaho? Ndi ngani Mudzimu o vusa muvhili
wa Yesu, arali u songo ralo? Ngauralo, ni a vhona, ho vha hu
si nga vhi na musadzi o ṱumiwaho khawo. Arali ho vha hu na,

zwenezwomuvhili Wawe wo vha u tshi tevhela mme Awe, Maria,
ngauri o vha na vhudzekani nga murunzi wa u tsira nga muya
we wa mu vhangela u—u bvisa mbeu, huno yo khakhea. Muya
Mukhethwa, nga muhumbulo u sa shanduki, haḽeḽuya, henefho
O sika mbeu dzoṱhe dza munna namusadzi.
215 Naa Yesu o mu vhidza “mme”? Zwi waneni kha Luṅwalo.
O mu vhidza “musadzi.” Haḽeḽuya! Musadzi! (Izwo ndi zwiswa.
Itsho ndi tshone tshi itisaho uri zwi vhe nga nḓila ine zwa khou
ita ngayo.) “Musadzi, vhonani murwa waṋu.” Maela dza miḽioni
tsini hawe u fhira zwe A vha e zwone.
216 O vha e Mudzimu. O vha a si Muyuda kana Wannḓa. O vha
e Mudzimu, ṋama na muvhili vhuvhili hazwo, Mudzimu a tshi
dzula Khae. Mudzimu a tshi khou dzula kha mbeu ya musadzi?
O vha a nga si zwi ite. Iyo mbeu ya musadzi yo ḓo tea u vha
na tshiṅwe tshithu tsha u ita nga ṋama yashu. Fhedzi ho vha hu
Malofha na mbeu, ye Mudzimu a i ḓadza.
217 O vha a tshi nga i vhea kha tshitanda arali O ṱoḓa u ralo. Ee,
muṋewanga. O vha a tshi nga i vhea huṅwe na huṅwe heA ṱoḓa.
218 Fhedzi O zwi ḓisa ngauri musadzi e kha u wa. Ha bvelela
Murwa o kunaho wa Mudzimu a tshilaho, o sikwa, o bebwa nga
musidzana tshipofu, zwoṱhe muvhili na muya.
219 Ndi ngani Dafita o ri, “A thi nga vhoni Mukhethwa
Wanga…litsha Uyo Mukhethwa Wanga a vhone u sina, Uyo
Mukhethwa Wanga u vhona u tshinyala. Nahone A thi nga litshi
muya Wawe vhudzulavhafu”? Dafita o amba hezwo. Ni a vhona?
Zwoṱhe mbilu, muvhili, na muya, zwo sikiwa nga Mudzimu,
nga Ene.
220 Musadzi o vha a si mme. O vha e musadzi. Ndi tenda uri
o vha e musadzi wavhuḓi, mukhethwa. Zwa vhukumakuma. O
vha a sa athu u vhuya a vha tshialameli. Mudzimu o vha a
tshi ḓo vha a so ngo nanga zwialameli zwa tshika. Murena a
tshi funa, ndi khou rera nga ha hezwo madekwana a ṋamusi,
fhedzi, “Naa tshialameli tsha kale tsha tshika ndi mini?” U ḓisa
Wawe, u ḓisa Murwa Wawe kha ḽifhasi, O nanga “musidzana
a sa ḓivhi munna.” Nahone ho ngo vha na iṅwe mbeu-vho
kana tshiṅwe tshithu-vho musi Muya Mukhethwa wo mu tsira.
Ngauri, Mudzimu, kha u sa shanduka Hawe, nḓila i si na
magumo, o sikwa khae: mbilu, muvhili, na muya, wa Yesu
Kristo. Ndi zwone. O vha a Murwa wa Mudzimu o bebwaho nga
tshipofu.
221 Naa izwo zwo itani? Ḽo vunḓa khoro ya swina. Haḽeḽuya!
Whew! Izwi zwi khou vha zwavhuḓi, kha nṋe. Sedzani. Ndi
ngani? O vunḓa khoro ya swina henefho, uri munna muṅwe na
muṅwe we a bebwa shangoni ḽino nga lutamo lwa vhudzekani,
vhe vha sa kone u ya Ṱaḓulu ngauri vhudzekani ndi hone he
ha zwi thoma ngei mathomoni, ngadeni ya Edeni, mulandu vho
ḓifukedza. Musi O ita izwo, O vunḓa itsho tshithu nga zwivhili

henefho, huno a dzhia khoro ya swina. Nga mini? U dzhia Mbeu
ya Vhuhosini ya Abrahamu, nga tshifhinga tsha u tou thoma,
huno a i kwashekanya u swika fhasi.Mbeu yaVhuhosi ya lutendo
na pfulufhedziso, hu si u ḓihwala ha Maria, fhedzi ha Mudzimu,
o vunḓa khoro. Izwo ndi, i ri ni muthu a fhire nga khoro. Vhugala
kha Mudzimu!
222 O ita mini? Zwenezwo a dzhia khoro dzoṱhe dza swina. O
dzhia khoro ya vhulwadze. Vhulwadze a vhu koni u tshila kha
Vhuhone Hawe. Hai, muṋe wanga. Na tshiṅwe tshithu-vho tshi
nga si tshile Vhuhoneni Hawe. Mutevhe wa mbulungo wo vha u
nga si kone u ima Vhuhoneni Hawe. Hai. O ita mini?
223 Yoshua o fa. Mushe o fa. Vhaṅwe vhoṱhe vho fa, fhedzi hu si
heyi Mbeu ya Vhuhosini. Lufu lwo kundelwa u ima he Vhutshilo
ha vha vhu hone.
224 Uyo musadzi a bvaho Nain, a tshi bva e na mutukana wawe.
O ima huno a ri, “Takuwa, murwa.”
225 Uyomusidzana we a vha o fa, ṅwananyana wa Yairo, O amba
ipfi murahu hangei kha shango ḽi sa ḓihwi nnḓa henefho, huno
a ri, “Ṅwananyana, vuwa.”
226 Ḽazaro, o fa lwa maḓuvha maṋa na muvhili wawe wo sina,
huno muya wawe wo vha u kule nazwo, lwa maḓuvha maṋa. A
ri, “Ḽazaro, bvela nnḓa.” Vhugala!
227 Ngoyo U hone. Naa O itani? O vunḓa mapfundo a tshiṅwe na
tshiṅwe. Haḽeḽuya!
228 Musi A tshi tea u fa zwenezwo, O vha a sa koni u fara uvho
vhutshilo. O vha a tshi ḓo vha a songo fa na khathihi, fhedzi O ḓo
tea u ṋea uvho vhutshilo. Huno musi A tshi ṋeya uvho vhutshilo,
O fa lufu. Huno muya Wawe wa vhuḓi, vhunga Bivhili yo amba,
wo tsela heleni, u dzhia vhuimo hanga na fhethu haṋu. Mbeu
ya Vhuhosi ya Abrahamu! Mini? O vha e Mbeu ya Vhuhosi. Oo,
vhugala!
229 Zwino ri Mbeu ya Vhuhosi, mini, i no dzula na Ipfi, u tou
fana kokotolo vhunga zwe A vha e zwone. “Ngauri u rangani ho
vha hu na Ipfi, huno Ipfi o vha e na Mudzimu; huno Ipfi, ḽa itwa
ṋama, huno ḽa dzula vhukati hashu.” Naa a ni vhoni hune Mbeu
ya Vhuhosi ya vha hone? Mbeu ya Vhukololo ndi iyo i dzulaho
na Ipfi.
230 Vhoinwi vha shayaho nungo vhane na funa u leludza na
diabolo, nga fesheni dzawe dza shango. (A thi khou amba na inwi
hafha.) Nnḓa hafho, vhoinwi vhareri vhane na ḓivha uri ni rera
maḓuvha a maḓembe o fhira, ni a rera uri a hu na zwithu zwo
raloho sa ndovhedzo ya Muya Mukhethwa, ni a shonisa, huno na
ḓivhidza Mbeu ya Abrahamu.
231 Mbeu ya Vhuhosi i dzula na Ipfi. Mbeu ya Vhukololo, hu si u
bebwa ngamunna, a hu na zwine a ita khamunna kanamusadzi.
Musadzi ndi tshivhidzo; a hu na zwine a tea u ita nga tshivhidzo.

Maria o vha a si na mushumo na Mbeu. Na tshivhidzo a tshi
ngo ralo, tshi no sokou vhidzwa dzangano nga u ralo, a tshi na
mushumo naMbeu. Tsho bebwa ngamini? A si tsha dzangano, hu
si Meṱhodisi, Baphuthisi, Phuresibetherieni, Kaṱoḽika, Ḽuṱere,
na zwiṅwe-vho.
232 Fhedzi, o bebwa nga Mbeu ya Vhuhosi ya pfulufhedziso ya
Mudzimu, iyo ndi yone i no dzhia khoro ya swina. Zwo no ḓi
dzhiwa khae. “Ngauri arali ni tshi dzula kha Nṋe, na Ipfi Ḽanga
ḽi kha inwi, humbelani tshine na funa, ni ḓo itelwa tshone.”
Khezwo. Ndi pfulufhedziso. Zwo no itwa kale.
233 Muya wawe wa vhuḓi wo tsela heleni, hune nda teya u ya.
Fhedzi nga iḽo ḓuvha ḽa vhuraru…Simisoni a tshi khou dzhia
khoro ya muḓi muṱanani wawe, o vha a si na mushumo nazwo. O
dzhia khoro dza vhudzulavhafu, khoro dza tshalo, na tshiṅwe
na tshiṅwe-vho. Ho ngo i hwala nṱha ha thavha, fhedzi O i
tshinyadza. Haḽeḽuya! O dzhia khoro ya swina.
234 Mufhe we wa ḓadzwa nga maanḓa a diabolo, nṱha, avho
Vharuṅwa kana a hu na tshithu tshe tsha vha tshi tshi nga tsela
fhasi. Ho vha hu nga si vhe na u rabelela, ngauri malofha a
dzimbudzi o vha a nga si ṱuse tshivhi. Fhedzi Malofha A ene
muṋe o ṱusa tshivhi.
235 Huno a gonyela Nṱha, a vhofholola phuli. U ṋea zwifhiwa
kha vhathu. Zwino, iṅwe na iṅwe ya Mbeu ya Abrahamu i
no funa u badela mutengo, u tsela fhasi huno vha shanduka
zwivhini zwavho, vha lovhedzwa ngaDzina ḽa YesuKristo u itela
khangwelo ya tshivhi tshaṋu, a ḓadzwa nga Muya Mukhethwa,
huno a imela mulingo.
236 Huno musi vha tshi bvisa shango kha inwi, zwithu zwo
fhiraho, tshiṅwe na tshiṅwe tsho khakheaho, tshiṅwe na tshiṅwe
tshi vhonalaho tsho khakhea, u fana na vhasadzi vha na
mavhudzi, na vhanna na avho vha tshi bvela phanḓa, huno
zwivhidzo na madzangano, huno mu—na mufunzi a no ḓo ṋea
madikoni awe, na—na idzo tshaka dzoṱhe dza zwithu. Tshiṅwe
tshigwada tsha shango tsha tshiṅwe tshithu tshine tsha dzhena
ngomu henefho huno tsha vhangamufunzi a ṱungufhadzaho, tshi
mu rahekanya tshivhidzoni.
237 Bvelani phanḓa, mufunzi. Mudzimu a ni fhaṱutshedze.
Dzulani henefho na Ipfi. Ni songo dzhia tshithu.
238 O gonya Nṱha. O ita mini? O tumula buli, khoro, uri, thabelo
ya heyi Mbeu ya Abrahamu. Ndi ngani? Ndi ngani? Arali ri
Muvhili wa Kristo, arali ro fa, ri ḓidzhia ro fa nahone ro swiṱwa
kha Kristo, huno ra vuwa Nae kha mvuwo. Ndi ene Ṱhoho
ya Muvhili. Hune Ṱhoho ya vha hone, Muvhili u Nayo. Huno
zwenezwo, matsheloni ano, hemuṅwe namuṅwe o itaho izwo, “o
dzula Nae fhethu ha maṱaḓulu,” naMbeu ya Vhukololo. Rendani
Mudzimu.

239 A hu na khoro. Ni nga si rabele u swika hafha, huno na ri,
“Oo, oo, hu na ipfi.” Huh-uh. Vha a ni vala, henefho.

240 Fhedzi arali mbilu dzashu dzi sa ri haṱuli; arali ri tshi zwi
ḓivha uri ri khou tshimbila kha milayo ya Mudzimu; ri vhona
matshilo ashu a tshi ṱanzwiwa; ri a zwi vhona; Ipfi ḽiṅwe na ḽiṅwe
ḽe Mudzimu a laya, ri a Ḽi vhulunga; zwenezwo khoro dza swina
ḽiṅwe na ḽiṅwe dzi a thubiwa. “Zwenezwo humbelani tshine na
funa, ni ḓo itelwa tshone.” “U ḓo thuba khoro dza swina ḽawe.”
Oo, mukomana, tshi ḓo vha tshivhidzo-ḓe nandi!

241 Musi ndi tshi vhuya murahu hafhu ngei Phoenix, arali
Murena a ntendela, ndi a kholwa, musi ndi tshi dzhena kha ino
thaberanekeḽeni, uri hedzi bannga dzi ḓo vha dzo vhekenywa, na
bannga iṅwe na iṅwe kha mutshimbilo wa Mafhungo-maḓifha
o fhelelaho kha ino ḓorobo hu ḓo vha nḓilani na vhakhethwa
vha Mudzimu a tshilaho: vha vhonala sa Mukriste; ambani sa
Mukriste; ḓifareni sa Vhakriste; na Muya wa Mudzimu u tshi
khou tshimbila vhukati havho, hune, arali muṅwe a ita tshivhi,
MuyaMukhethwawo zwi vhidza nga tshenetsho tshifhinga.

242 Zwi ḓo zwi ita. No zwi vhona kha muduba wa thabelo,
vhunga nṱha hafha kha aḽiṱare. Hune, ha pfi, “Inwi humelani
murahu hangei huno ni lugise izwo na munna waṋu. Iya, u
vhudze mufumakadzi wau uri wo vha wo bva, vhusiku ha
mbamulovha, na uḽa musadzi, o dzula fhethu hukeneṅene.”
Arali U tshi ḓo zwi ita hafha, nga u tshimbila kha Ipfi, u tshi
thetshelesa iḽo Ipfi ḽiṱuku ḽo dzikaho, U ḓo zwi ita ngomu haṋu.
NiMbeu ya Abrahamu. Zwenezwo, a hu na tshivhi.

243 Mureri, naa izwo ni nga si zwi takalele u zwi vhona
tshivhidzoni tshaṋu? Tshimbilani kha hetshi tshivhidzo, huno ni
sedze fhasi nga kha hafha, ni a vhona vhoṱhe vhanna na vhasadzi,
vha ofhahoMudzimu, vhakhethwa, o dzula henefho a tou halifha
e na maanḓa a Mudzimu. Tshivhi tsho kundelwa u dzhena. Ene
muthu a tshi dzhena huno a dzula fhasi, wone Muya u tshi
takuwa huno wa ri, “John Jones, ni bva hukeneṅene, ḓoroboni,
fhethu hukene-ṅene. U fhano u wana phodzo ya muvhili wawe.
Ni a vhona? O ita tshiṅwe tshithu huṅwe fhethu. O ita hezwi,
huno u dzhia…o, humisela itshimurahu, lugisa itshi, zwenezwo
Mudzimu u ḓo mu fhodza kha iyo pfuko. NDI MA AMBA
MURENA.” Nṋe nṋe, nṋe nṋe!

244 Nṋeeni tshivhidzo, mpheni vhanna vha fumi, dadzw-…,
dzhuwele dza vhukuma dza Mudzimu, Mbeu ya Vhuhosi, vha
vhea vhanna fhethu huthihi, huno vha sedza zwine zwa ḓo
itea. Mpheni heyi nnḓu ṱhukhu yo ḓala nga vhathu vho raloho,
huno ndi ḓo ni sumbedza Tshedza tshine shango ḽa ḓo gidimela
khatsho. Ndi zwone. Izwo ndi zwine Mudzimu a ṱoḓa ri tshi vha
zwone. “Ni muḓi wo dzulahomuvhunduni.” NiMbeu ya Vhuhosi
ya Abrahamu. “I ḓo thuba khoro dza swina ḽayo.”

245 Vhulwadze, hu na tshivhangi tsha vhulwadze. Hu na
tshivhangi tsha izwi zwithu. Huno Mudzimu, Muya Mukhethwa,
u fhano u dzumbulula itsho tshithu nahone wa ni vhudza uri ndi
ngani ni sa tshi wani. Naa thaidzo ndi mini kha riṋe? A ri tei u
mangala, “Naa I ḓo zwi ita.” Yo no ḓi zwi ita. Naa ni itani?
246 Lavhelesani uyo muporofita. Ho ngo thetshelesa muya u
vhudzulaho, “Vhugala khaMudzimu! Haḽeḽuya!”
247 Izwo ndi zwavhuḓi. Zwino, elelwani, a thi khou zwi haṱula
hezwo. Ndi fulufhela uri muṅwe na muṅwe u ya pfesesa hezwo.
Muṅwe muthu o ri, “Mukomana Branham ha tendi kha u ri,
‘Vhugala kha Mudzimu! Haḽeḽuya!’” Zwo luga, ntsedzeni nṱha
hafha zwino. Ndi tenda kha u ṱavha mukosi, u amba nga
dzindimi, u tshina Muyani.
248 Fhedzi, mukomana, musi ni tshi kundelwa u pfa iḽo Ipfi
ḽiṱuku ḽo dzikaho ḽa Ipfi, itsho ndi tshone tshithu tshi no ni wana.
Itsho ndi tshone tshithu.
249 Eḽiya o zwi ḓivha uri heyi mvuseledzo yoṱhe yo vha i tshi
khou bvela nnḓa. Fhedzi o vha a…A zwo ngo vhuya zwa mu
kokodzela nnḓa khazwo. Fhedzi musi o no pfa iḽo Ipfi ḽiṱuku
ḽo dzikaho ḽa Mudzimu, zwenezwo a kungwa. Huno a fukedza
tshifhaṱuwo tshawe lupila, a bvela nnḓa. Ndi ngani? Eḽiya o vha
eMbeu ya Abrahamu, a tshi khou tevhela Ipfi.
250 “Arali ni tshi dzula kha Nṋe na Maipfi Anga kha inwi,
zwenezwo humbelani tshine na funa, ni ḓo itelwa tshone.”

Kha ri kotamise zwifhaṱuwo zwashu lwa tshifhinganyana uri
ri ite thabelo.
251 Oo, tshivhidzo, hani, musi ndi tshi fhedza u rera nga u
ralo, ndi ḓipfa hani! Muya u nkhwala, huno ndi lavhelesa
murahu. Ndi vhona vhathu vhane zwa vhukuma vha ḓo setsha
tshikwamani tshavho huno vha dzhia zwiḽiwa zwi bvaho kha
vhana vhavho, u nṋea zwone. Ndi vhona vhasadzi vhaṱuku
ngomu hafha, khamusi vha na mavhudzi mapfufhi. Naa vho
vha vha tshi ḓo itani? Vho vha vha tshi ḓo nnyitela tshiṅwe na
tshiṅwe shangoni, tshe vha kona. Munna a tshi khou dzula na
mufumakadzi o raloho, huno nṋe nda tou mu tshetshekanya a
bva zwipiḓa, nga iḽo Ipfi, mu vhaisa, luvalo lwawe lwo wiselwa
fhasi. Huno naho zwo ralo uyo munna o vha a tshi ḓo bva hafha
huno a vha phuli, huno a nthumela tshafumi tshawe. Ndi zwone.
Izwo zwi nnyita uri ndi pfe, ni a vhona, ndo vhuyelela kha ṋama
tshifhingani itsho, inwi ni a vhona, mini, naa ndo ri mini? A thi
khou amba u vhaisa. A si hezwo.
252 Fhedzi, oo, mukomana, na khaladzi anga muṱuku a funeaho
namukomana, arali iḽo ḽi Ipfi ḽaMudzimu, huno uyuMuyaWawe
u tshi khou ita uri iḽo Ipfi ḽi ḓe kha vhutshilo, kha inwi, naa zwi
ḓo vha mini nga Ḓuvha ḽa Khaṱhulo? Ndi khou lingedza u ni
lugisa u itela iḽo ḓuvha. Ndi a humbela, ndi a humbela uri ni tou
dzhia Ipfi Ḽawe. Arali nda vhuya nda rera tshiṅwe tshithu tshi si

Ipfi, pfulufhedziso ya Mudzimu, zwenezwo ni na pfanelo ya u ḓa
kha nṋe. Fhedzi iḽo ndi Ipfi. Huno ndi ngauri ndi a ni funa.
253 A si ngauri a—a thi ni ṱoḓi kha gungwa. Ndi ngauri gungwa
ḽi nga si ni pfukise. Ni khou ya u kashekana, nga ḽiṅwe ḽa aya
maḓuvha.
254 Ni tea u ḓa kha Khaṱhulo. “U vha na mulandu wa zwiṱuku
ndi u vha na mulandu kha zwoṱhe.” Huno musi ni tshi ḓivha
uri tshiṅwe tshithu tsho lugela u zwi ita, ndi Ipfi ḽa Mudzimu
na pfulufhedziso ya u zwi ita, zwenezwo a ni zwi iti, zwenezwo
mini-ha nga hazwo? Ni ḓo humbelwa u ṋea tshiitisi, mini-ha
zwenezwo? Musi uyu Mulaedza matsheloni ano u tshi livhana na
inwi hangei kha tshikirinini, nga Ḓuvha ḽa Khaṱhulo, mini-ha
nga hazwo? Elekanyani ngazwo, khonani. Ni nga lovha ḓuvha ḽi
sa athu fhela. Roṱhe ri nga ralo. Huno tshithu tshithihi tshi na
vhuṱanzi, ni khou ya u fa.
255 Ndo ima ḽiṅwe ḓuvha ndi tshi khou sedza mme anga, nṋe
ndo vha ndo fara tshanḓa tshawe. Nda fara khotsi anga zwiṱuku
phanḓa ha izwo, huno ndamu lavhelesa a tshi ṱuwa.
256 Ndo vha vhona vha tshi tsa fhasi magumoni a nḓila,
vhe vha elekanya uri vho luga zwa vhukuma. Ni ri, “Oo,
Mukomana Branham, oo, arali nda nga tou tshila tshifhinga
tshilapfunyana!” Tshifhinga tsho no ṱuwesa. Huno elelwani, lufu
a lu shandukisi muya. Lu shandukisa fhedzi fhethu hawo ha u
dzula. Huno arali ni tshi vhona izwo, tshiṅwe tshithu ngomu
haṋu. Zwi a pfala zwino. Arali ni tshi vhona itsho, tshiṅwe
tshithu ngomu haṋu tshi khou ni ita uri ni ḓifare nga iyo
nḓila huno na pfa nga iyo nḓila, vhunga a no ngo tea u zwi
pfa, shandukani ano matsheloni, ni ḓo ralo, khonani? Iḓani.
Ivhani…A ni tei u vha nga u ralo. Ni muthu a ṱungufhadzaho.
Tshilani vhutshilo ha ngoho ha Mbeu ya Vhuhosi. Mudzimu u
ṱoḓa inwi ṋamusi.
257 Naa ni ḓo imisa tshanḓa tshaṋu, musi tshifhaṱuwo tshaṋu
tsho kotama, na mbilu. Ni ri, “Mukomana Branham, ndi imisela
tshanḓa tshanga kha Mudzimu. Nga u fulufhedzea, zwi tshi bva
mbiluni yanga, izwo ndi zwine nda ṱoḓa u vha zwone. Hezwo ndi
zwone zwine nda khou ṱoḓa u vha zwone. Ndo—ndo ṱanganana
hafha nnḓa na tshiṅwe na tshiṅwe-vho, fhedzi zwa vhukuma
a—a thi ṱoḓi u vha nga u ralo. Ndi ṱoḓa u vha zwe na vha
ni tshi khou amba nga hazwo matsheloni ano. Nthabeleleni,
Mukomana Branham. Ndi khou imisela zwanḓa zwanga kha
Mudzimu, hu si kha inwi, Mukomana Branham, fhedzi kha
Mudzimu. Huno mbiluni yanga, U ḓivha mbilu yanga. Ndi
ṱulutshelwa u vha lushaka lwaMukriste ane na khou amba ngae,
Mbeu ya vhuhosini ya Abrahamu, nga kha Yesu Kristo.” Imisani
tshanḓa tshaṋu zwino huno ni ri, “Ndi ḓo…Nthabeleleni,
Mukomana Branham.” Mudzimu a ni fhaṱutshedze. Mudzimu a
ni fhaṱutshedze. Ngoho-ngohoU ḓo ni itela zwone.

258 Khotsi ashu wa Ṱaḓulu, nga Tshedza tsha Ipfi Ḽau, nga
maanḓa a mvuwo Yau! Huno ndi a limuwa, Murena, uri vhathu
vha ṱungufhadzaho zwifhinga zwinzhi vho vhilingana nnḓa
hafha, nga kha phambano…Vhone vhathu a vha ḓivhi zwine
vha teya u ita; muṅwe a tshi ḓa, a tshi amba tshiṅwe tshithu;
hunomuṅwe a tshi ḓa, a tshi amba tshiṅwe.
259 Huno hafha Phoenix, heyi ḓorobo khulu ya—ya, zwo luga,
vhaendelamashango, hune tshiṅwe na tshiṅwe u bva kha
dzitshaka tshi dzhena khazwo, zwoṱhe ṋamani na lwa tshimuya.
Ndo ima thavhani, ḽiṅwe ḓuvha, huno ndi tshi elekanya uri ndi
lungana Dzina ḽa Mudzimu ḽi tshi shumiswa lwa fhedzi kha
ḓuvha hafha fhasi, naa ndi vhungana vhupombwe ho itwaho,
ndi tshivhi tshingana na vhuaḓa zwiṱaraṱani hafha, na zwipoto
na masosa, na tshiṅwe na tshiṅwe, vhunzhi havho vha no ḓiita
vhatendi, Mukriste!
260 Vhasadzi vha tshi khou tsa nga tshiṱaraṱa, vhe na sigareṱe
tshanḓani tshavho. Ni tshi khou tshimbila no ambara zwiambaro
zwa vhuaḓa, musi Wo amba uri zwi a nukha phanḓa Hau, “Ndi
vhuṱudzi,” u fana nawa kale, tshika, vhuaḓa, mirundo i nukhaho
huṅwe fhethu. O Mudzimu, naa musadzi a no ḓiamba uri u na
Muya Mukhethwa a nga ita tshithu tsho raloho, huno na ḓivha
uri kha ningo yaMutshidzi, izwo zwi nukha nga u ralo, u nuka? A
nga vha hani na zwithu zwo raloho zwi no nga izwo khaMuvhuso
Wawe? Khotsi, arali vho vha vho ḓivha fhedzi, vha maela dza
milioni u bva Khaḽo.
261 Ndi a rabela, Mudzimu, ivha na khathutshelo. A hu na ane a
ṱoḓa u ya kha ayo madzingu a vho xelaho. A hu na ane a ṱoḓa u
tsela fhasi henefho, Khotsi. Kha zwi vhe kule na muṅwe washu a
no khou ṱuwa. Naho zwo ralo fhasi ngomu henefho hu na mbilu
yavhuḓi kha uyo muthu, uyo munna, uyo musadzi, ene munna
kana musadzi ane a ṋeya na wavhuḓi na mafunda, huno o tou
fhuriwa nga diabolo. Ene diabolo o ita hezwo.
262 Saṱhane, ndi lwa na iwe, ngauri u swina ḽa Murena wanga. U
swina ḽa Ipfi Ḽawe. Huno ndi a u laya, nga Yesu Kristo, Murwa
wa Mudzimu, sa tshivhili tshi faho, ndi tshi ḓivha uri a thi na
maanḓa ngomu hanga. A thi na maanḓa a u i imisa. A thi na
maanḓa a u ita uri muṅwe wa avha vhasadzi vha kune, muṅwe
wa avha vhanna, vha no khou thetshelesa iyi theiphi, kana—kana
huṅwe na huṅwe. A thi na nḓila ya u vha ita vho kunaho. A thi
na maanḓa. Fhedzi ndi na maanḓalanga a Ipfi ḽa Mudzimu, sa
mulanda, u Ḽi rera, huno nda vhoxwa nga ayo maanḓalanga. Na
uyu pholisa hafha nnḓa a ḽi na maanḓa a u imisa moḓoro, fhedzi
u na maandalanga a u zwi ita.
263 Huno, Saṱhane, ndi khwine u tshi kwanya biriki dzau, ngauri
ndi a u laya, nga Yesu kristo, uri ni vhofholole avha vhathu,
shangoni ḽoṱhe, huṅwe na huṅwe hune uyu Mulaedza u nga ya.
Vha vhofhololeni. Ndi a vha vhila, uri vho rengwa. A si vhavho.

Vho rengwa nga mutengo, Mbeu ya Vhuhosi ya Abrahamu,
Murena Yesu.
264 Iwe wo tshikafhala, wa tshika, mudziatshimbevha a
nukhaho, mufhuri wa vhanna, vha tshi rangwa phanḓa u ya
kha dinndi ḽa hele, u vha vhofholola. Ndi a u laya, nga Mudzimu
a tshilaho, nga Tshiṱhavhelo tsha Murwa Wawe, Yesu, uri wo
vha vhofholola, uri mimuya yavho i ḓale nga phaṱhutshedzo
Dzawe na Vhuhone Hawe, uri vha kone u thuba khoro dza
swina ḽiṅwe na ḽiṅwe. [A hu na tshithu kha theiphi—Mudz.]
Ni navho vho lindela itshi, itsho, kana tshiṅwe, kana huṅwe u
kwama hukhethwa, kana tshiṅwe tshithu-vho, fhedzi ndi khou
ri u khou yo xelelwa nga u fara hau.
265 Naa vhulwadze vhu nga ima hani kha nḓodzo i no nga iyi?
Fhedzi musi vha tshi hana u sedza hangei kha pfulufhedziso
vhunga khotsi Abrahamu o ita, musi o kona u Mu vhona e kha
tshifanyiso tshamiṅwaha yamaḓana, a tshi khou ḓa.
266 Vha vhofhololeni. Nga Dzina ḽa Yesu Kristo, i ri ni avho
vhathu vha ṱuwe.
267 Ngavhe maanḓa a Mudzimu, pfeseso ya Ipfi, vhunga vho
ṱanzwiwa matsheloni ano nga Ḽone, ngavhe pfeseso ya u
vhulunga Ipfi ḽa Mudzimu na pfulufhedziso Dzawe sa dza
ngoho, u fara uho hu nga si kone u phunyiwa nga Saṱhane.
Ngavhe muṅwe na muṅwe a tshi fara iyo pfulufhedziso, a
tshi ri, “Uyu ndi Wone. Ndo farelela Khawo. Mudzimu o ita
pfulufhedziso. Ndi mbeu ya Abrahamu. Naa ndi nga timatima
hani pfulufhedziso Yawe?” Huno ra bvela phanḓa, nga kha Yesu
Kristo, Murena washu. Amen.

Ndi a Mu funa…
268 Wo vha u tshi khou tumula ano matsheloni, khonani. Kha ri
loshe zwino zwavhuḓi.

Ngauri O funa nṋe u thoma
Huno o renga tshidzo yanga
Murini wa Khaḽivari.

269 Naa zwi nga konadzea, hu si u ṱambuludza, zwa vhukuma
hai…Uyu ndi—ndi wa vhurereli. Kha ri imisele zwanḓa zwashu
Khae ane ra mu funa. Huno ni ri:

Ndi a Mu funa, ndi a Mu funa
Ngauri O funa nṋe u thoma
Huno o renga tshidzo yanga
Murini wa Khaḽivari.

270 Zwino, kha musadzi muṅwe na muṅwe kana musidzana
ngomu hafha, itshi ndi tshanḓa tshanga. Mudzimu u a ni funa.
Kha munna muṅwe na muṅwe kana mutukana ngomu hafha,
Mudzimu u a ni funa. Ndi a ni funa. Zwino, ndi nga si swikelele
huno nda wana muṅwe na muṅwe kha zwanḓa zwaṋu, fhedzi
Mudzimu u ni bulela zwine nda khou amba zwone. Musi ri tshi

imba ulwo hafhu, itonu rembuluwa huno ni khaḓane na muṅwe.
“Nga hezwi vhathu vhoṱhe vha ḓo zwi ḓivha uri ni vhafunziwa
Vhanga,musi ni na lufuno,muṅwe a tshi itelamuṅwe.”Ndi…

O renga tshidzo yanga
Murini wa Khaḽivari.
Ndi a Mu funa, ndi a Mu funa
Ngauri O funa nṋe u thoma
Huno o renga tshidzo yanga
Murini wa Khaḽivari.

271 Naa a ni Mu funi? [Tshivhidzo tshi ri, “Amen.”—Mudz.]
Tshipfi itsho tshavhuḓi tsha Muya Mukhethwa! Ipfi ndi kuitele
kwa u kunakisa, ḽi tou ni kula nungo, ḽa ni ita tshivhumbwa
tshiswa, ḽa ṱusa zwoṱhe. Ipfi ḽi tshea u fhira banga ḽa
mutsheahoṱhe, ḽi tshi rubisa, ḽi tshi kherukanya zwithu zwoṱhe
zwa shango. Ni a vhona? Zwenezwo ri pfa ro kuna, u hwalelwa
nnḓa, u ṱanganedza na uMu tenda.Ndi ngazwo ri tshi nga imba:

Ndi a Mu funa, ndi a Mu funa
Ngauri O funa nṋe u thoma
Huno o renga tshidzo yanga
Kha Khaḽivari.

272 Izwo zwo naka? [Tshivhidzo tshi ri, “Amen.”—Mudz.] Ndi tou
zwi funa nga mbilu yanga yoṱhe. Ni a vhona? Kha ri zwi lingedze
hafhu, muṅwe na muṅwe zwino, zwa vhukuma, u ya nga nṱha ha
ipfi ḽaṋu zwino.

Ndi a Mu funa, ndi a Mu funa
Ngauri O funa nṋe u thoma
Huno o renga tshidzo yanga
Kha Khaḽivari. 

